
Mae  criw  o  fechgyn  o  Ysgol  Gyfun  y  Ddraenen  Wen 
wedi  cynhyrchu  fideo  arbennig  am  agweddau  pobl  tuag 
at  chwaraeon  a  llwyddiant  unigolion  ­  “The  Boy’s  Got 
Balls”. Mae’r  bechgyn  yn  aelodau  o  Glwb  Cymraeg  yr 
ysgol  sy’n  cael  ei  redeg  gan  adran  CiC  y  Fenter  Iaith 
gyda  Leonie  Horton  a  Helen  Cotter  yn  trefnu. 
Gweithiodd CiC mewn partneriaeth â chwmni cyfryngau 
Tantrwm  o  Aberdâr  i  gael  arian  nawdd  oddiwrth  First 
Light Movies,  Cronfa  Loteri  sy’n  rhoi  arian  i  ysbrydoli 
pobl ifanc i wneud ffilmiau am eu bywydau a syniadau. 
Mae’r  fideo yn  ffrwyth prosiect  a gynhaliwyd  ym mis 

Awst  2007  gyda'r  criw  o  fechgyn  yn  ysgrifennu'r  stori, 
ffilmio  a  golygu'r  fideo 
gyda  chymorth  criw 
Tantrwm.    Er  nad  y 
Gymraeg  yw  iaith 
gyntaf y bechgyn mae’r 
rhan  fwyaf o’r  fideo  yn 
Gymraeg  ac  roedd  y 
perfformio  yn  gyfle 
iddynt  ymarfer  yr  iaith. 
Mae'n  gampwaith  o 
fideo  sydd  yn  dysgu 
gwers  bod  rhaid  rhoi 
cyfle i’r unigolyn ac nid 
gwneud  yr  hyn  mae 
eich  teulu a'ch ffrindiau 
yn disgwyl i chi wneud. 

Rhes Gefn: Connor Gay, Rhydian Lee, Jordan Cadwaladr 
Rhes Flaen: Steven Bond, Ieuan Chorley 

Cynhyrchu Fideo 

Rhoddwyd y dangosiad cyntaf o’r fideo nos Fawrth 18 
Mawrth  yn  Ysgol  y  Ddraenen  Wen  a  rhoddwyd 
tystysgrifau  i’r  actorion  a’r  criw.  Bydd  cyfle  i  weld  y 
fideo ar DVD Real Valleys Media sy'n cael ei ddosbarthu 
i bob cartref yn y Sir. 
Mae  CiC  a Tantrwm wedi  cychwyn  ar  ail  fideo  gyda 

chriw o ddisgyblion Ysgol y Cymer. 

Prif Weithredwr Cwmni 
Teledu Newydd 

Penodwyd  Gareth  Williams  o  Brynsadler,  Pontyclun, 
cyn­ddisgybl  Ysgol  Gyfun  Llanhari,  yn  brif  weithredwr 
Cwmni Teledu Rondo Media.  Ffurfiwyd  y  cwmni  drwy 
uno  cwmniau  Ffilmiau’r  Nant  ac  Opus.  Cwmni’r  Nant 
sy’n  cynhyrchu Sgorio  a Rownd a Rownd ac mae Opus 
yn enw amlwg ym maes cerddoriaeth a’r celfyddydau. 
Bydd y cwmni newydd yn cyflogi dros 120 o weithwyr 

a bydd y tîm rheoli yn cynnwys aelodau o staff o’r ddau 
gwmni gyda Gareth Williams o Opus yn Brif Weithredwr 
a Robin Evans o Nant fel cadeirydd. 
Meddai  Gareth  Williams,  “Mae’r  enw  Rondo  yn 

cwmpasu’r hyn yr ydym yn ei gynnig yn berffaith. Mae’n 
derm cerddorol, yn cyffwrdd â byd drama gyda Rownd a 
Rownd,  ac  yn  cydnabod  y  byd  chwaraeon  drwy’r  bêl 
gron ­ meysydd y mae’r cwmni yn arbenigo ynddynt. 
Mae  creu  Cwmni  Rondo  drwy  ddod  ag  Opus  a  Nant 

ynghyd  yn  gyfle  hynod  gyffrous  i  ddau  o  gwmnioedd 
annibynol  hynaf  Cymru  i  dechrau  o’r  newydd.  Gyda’n 
gilydd,  rydym  yn  gobeithio  y  bydd modd  i  ni  ehangu’n 
gorwelion yn rhyngwladol, wrth barhau  i weithredu ar y 
brig yma ym Mhrydain.” 
Mae’r  cwmni  newydd  wedi  ennill  cytundeb  pedair 

blynedd  gwerth  £5miliwn  i  ddarlledu  gemau  pêl­droed 
rhyngwladol Cymru a’r uwch Gynghrair ar gyfer S4C. 

Robin Evans, Cadeirydd Rondo Media a 
Gareth Williams y Prif Weithredwr



GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 3 Mai 2008 

Erthyglau a straeon 
i gyrraedd erbyn 
24 Ebrill 2008 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Aled Pickard 
Cymorth Cristnogol 

Dydd Mercher  8.00yh 
16 Ebrill 2008 

Capel Bethlehem, 
Gwaelod y Garth 

Am ragor o fanylion, ffoniwch: 
Rhiannon Price, Ysgrifennydd 

01443 223282 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CLWB Y 
DWRLYN 

Nabod y Fro 
Pnawn Sul 
27 Ebrill 
O Neuadd y Pentref 
Pentyrch 

Aled a Jim Jones 
“Llwybrau Nest” 
Neuadd yr Eglwys Creigiau 
8yh Nos Wener, 9 Mai 
Manylion: 029 20890493 

Y Gymraeg bob tro 
Ydych chi eisiau i’r cyngor gyfathrebu 
â chi fel unigolyn, naill ai drwy lythyr 
neu dros y ffôn, trwy gyfrwng y 
Gymraeg? 

Os felly, mae angen i’ch enw chi fod ar 
gronfa ddata gofal cwsmer y cyngor. 

Ffoniwch, anfonwch lythyr neu neges 
ebost yn nodi’ch manylion  (enw, 
cyfeiriad a rhif ffôn) ar gyfer sylw staff 
Uned Gwasanaethau Cymraeg y 
cyngor a nodi’ch dewis. 

Uned Gwasanaethau Cymraeg 
Tŷ Trevithick   Abercynon   Aberpennar 

CF45 4UQ 

Caroline.m.mortimer@ 
rhondda­cynon­taf.gov.uk 
01443  744033 / 744069 

CYMDEITHAS 
GYMRAEG 

LLANTRISANT 

Helfa Drysor 
4.00yp 

Dydd Sadwrn, 17 Mai 

Taith i Abaty Cwm Hir 
Dydd Sadwrn, Mehefin 14 

Manylion: 01443 218077 

Noson Y Ffilm 
Roedd  y  Gamp  Lawn  ar  feddyliau 
pawb yng  nghanol mis Mawrth  ond 
cafodd  trigolion  ardal  y  Creigiau 
gyfle i hel atgofion wrth edrych ar Y 
Grand  Slam  ­  ffilm  a  grewyd  gan 
BBC Cymru yn 1978. 
Cynhaliwyd  noson  Fflics,  Ffagots 

a  Phys  yn  Ysgol  Creigiau  ar  14 
Mawrth.  Roedd  nifer  o  fusnesau 
lleol wedi cefnogi’r achlysur a gyda 
chynulleidfa  lawn  llwyddwyd i godi 
cyfanswm  o  £1,300  tuag  at  yr 
Eisteddfod  Genedlaethol  caerdydd 
a’r Cylch. 
Daeth Alun Guy i chwarae’r piano 

ar gyfer nifer o bytiau o hen ffilmiau 
heb  sain  i  osod  yr  awyrgylch.  Yna 
rhoddwyd  cefndir  y  ffilm  Grand 
Slam  gan  y  cyfarwyddwr,  John 
Hefin,  cyn  i  bawb  fwynhau  un  o 
glasuron comedi Cymru. 
Diolch  i  Brian  ac  Enid  Davies, 

Dillwyn a Margaret Oehler ac Arwel 
a Margaret  Ellis­Owen  am  drefnu’r 
noson. 

Colli Gohebydd 
Yn  dilyn  cyfnod  o  dros  deng 
mlynedd fel gohebydd Ffynnon Taf, 
Nantgarw  a  Gwaelod  y  Garth  mae 
Martin  Huws  wedi  penderfynu 
gorffen.  Mae’n  sicr  y  byddwn  yn 
colli  ei  gyfraniad  unigryw  i’r 
colofnau  a  diolchwn  iddo  am  gadw 
golwg craff  ac unigryw ar fywyd yr 
ardal.

Rydych chi wedi clywed am Ryan a 
Ronnie  a  Morcambe  a  Wise.  Nawr 
mae  ‘na  act  ddwbl  newydd  yn  yr 
ardal  –  ond  nid  jôc  yw  eu  gwaith 
nhw.   Mae Caroline Mortimer wedi 
bod  yn  gweithio’n  galed  fel 
Swyddog  Iaith  ­  Hyfforddi  a 
Datblygu  Cyngor  Rhondda  Cynon 
Taf  ers  nifer  o  flynyddoedd  –  ond 
ers  Ionawr  1 af  mae  hi  wedi  bod  yn 
rhannu  ei  swydd.  Felly  mae 
Swyddog Iaith arall gyda ni nawr yn 
ogystal  â  Caroline  –  sef  Helen 
Davies.  Symudodd  Helen  i  fyw  yn 
Aberdâr ym 1981 ond mae hi’n dod 
yn  wreiddiol  o  Cannock  yn  Swydd 
Stafford.  Er  bod  ei  hen  fam­gu  yn 
dod  o  Gymru,  doedd  neb  yn  y 
teulu’n  siarad Cymraeg. Roedd  hi’n 
benderfynol  o  ddysgu’r  iaith  o’r 
cychwyn  cyntaf.  Dechreuodd  hi  a’i 

chariad  Robert  (sy’n  dod  o 
Aberaman)  gwrs  dosbarth  nos  gyda 
Gwyn Morgan  ym  mis  Medi  1981. 
Daeth gyfle i wneud cwrs Wlpan ym 
1982  –  gyda  hi  a  Robert  yn  priodi 
yng  nghanol  y  cwrs!  Cafodd  eu 
merch  Angharad  ei  geni  ym  1983  a 
chyn  bo  hir  roedd  Helen  yn  helpu 
mas  yn  y  Cylch  Ti  a  Fi.  Ar  ôl  i 
Angharad  ddechrau’r  ysgol  aeth  hi 
nôl  i  ddysgu’r  Gymraeg  ym 
Mholytechnig  Trefforest  ac  wedyn 

O Swydd Stafford i 
Swyddog Iaith 

DAWNS AMSER TE 
GARTHOLWG 

Cafwyd  Dawns  Amser  Te  yng  Nghartholwg  yn  ystod  mis 
Mawrth  Roedd yn  gyfle  arbennig  i  ddawnsio’r  ‘quick  step’ 
‘waltz’ a’r ‘tango’ ac hefyd  i gymdeithasu ymysg ffrindiau a 
gwrando  ar  y  gerddoriaeth.  Roedd  te  a  teisennod  hyfryd  ar 
gael  i  bawb  ar  ôl  y  dawnsio  –  y  teisennod  wedi  cael  eu 
paratoi  gan  Mrs  Liz  West  a’i  thîm  o’r  Ysgol 
Uwchradd.  Diolch  yn  fawr  hefyd  i’r  disgyblion  a  ddaeth  i 
weini yn ystod y prynhawn ac hefyd i ymuno yn y dawnsio!. 

aeth  hi  ymlaen  i  wneud  gradd  yn 
U.W.I.C. 
Mae hi, Robert ac Angharad hefyd 

wedi  bod  yn  enwog  fel  y  grŵp  pop 
“Dragonfall”  sy  wedi  rhyddhau 
cryno ddisgiau dwyieithog ers 1998. 
Roedden  nhw’n  ymddangos  ar 
raglenni  fel  “Heno”  a  “Noson 
Lawen”  yn  ogystal  â  pherfformio’n 
fyw led y wlad. Aeth eu cryno ddisg 
“Natur Bywyd” i rif 18 yn y siartiau 
Cymraeg yn y flwyddyn 2000. 
Mae Helen wedi dysgu’r Gymraeg 

i  oedolion  ers  1991,  a  hefyd  wedi 
gweithio  fel  athrawes  ac  arweinydd 
tîm  gofal  plant  Menter  Iaith.  Yn 
ogystal  mae  hi’n  nofelydd.  Mae’r 
cariad  tuag at  yr  iaith wedi  ei  basio 
ymlaen at ei merch, gydag Angharad 
yn  gweithio  yn  yr  uned  Gymraeg  i 
Oedolion Prifysgol Morgannwg. 
Mae  Helen  a  Caroline  yn 

mwynhau gweithio gyda’i gilydd, yn 
rhannu  syniadau  ac  yn  wir  meddwl 
bod dau ben yn well nag un!

YSGOL GYFUN 
LLANHARI 

Gwaith gyda Phartneriaeth 
Busnes Addysg 
Yn  ystod  mis  Tachwedd  fe  ddaeth 
dwy  fenyw  o  Catering  Direct  i’r 
ysgol  i  gyd weithio  gyda Mrs Hill  i 
roi  cwrs  Diogelwch  a  Hylendid 
Bwyd  i’r  disgyblion  grŵp  TGAU 
Arlwyo o Flwyddyn 11. Llwyddwyd 
gwneud  hyn  mewn  un  diwrnod. 
Mae’r cwrs fel arfer fod i barhau am 
8  awr,  ond  llwyddodd  y  disgyblion 
yma  gwblhau'r  cwrs  mewn  un 
diwrnod  ysgol  gan  ddefnyddio  eu 
hawr  ginio.  Fe  lwyddodd  17  allan 
o’r 22 ddisgybl i basio’r cwrs. 
Yng  ngwesty  y Rhondda Heritage 

Park yn ddiweddar fe dderbyniodd y 
disgyblion  eu  tystysgrifau  yn 
gyhoeddus gan aelodau o PBA a gan 
Gareth Rees sy’n gyfrifol am addysg 
ôl 16 yn y sir. 

Huw Berbillion Blwyddyn 11. 
Mae  Huw  yn  gweithio  rhan  amser 
ym  mwy t y   “ Br ookes ”   yn 
Nhonysguboriau. Mae  e hefyd wedi 
cael prentisiaeth i gychwyn yna ar ôl 
gorffen  ei  arholiadau  TGAU.  Mae 
yn gogydd medrus   ac anturus  iawn 
ac wrth ei fodd yn coginio. 
Y  noson  ar  ôl  i  dîm  rygbi Cymru 

guro  Iwerddon  ac  ennill  y  goron 
driphlyg  fe  gafodd  Huw  neges 
testun. Roedd y neges yn gofyn iddo 
a  fedrai  ef  weithio'r  noson  wedyn 
gan  fod  “Team  Wales”  yn  dod  i’r 
bwyty  am  bryd  o  fwyd! Wrth  gwrs 
‘roedd Huw wrth ei fodd. 

Mari a Lowri Izzard 
Blwyddyn 10. 
Roedd  y  Joshua  foundation  (sy’n 
helpu  teuluoedd  â  phlant  sy’n 
ddi f r i f o l   wa el )   yn   cynna l 
clyweliadau  ar  gyfer  cynnal  sioe 
fawr  yng  Nghanolfan  y  Mileniwm 
yng  Nghaerdydd  i  gofio  am 
farwolaeth Joshua ei hun. 
Roeddent  yn  cynnal  clyweliadau 

drwy dde Cymru i gyd ac yn edrych 
am 6 unawdwr, 20 o leisiau cefndir a 
chôr o 600. 
Mae  Mari  wedi  cael  ei  dewis  fel 

un  o’r  unawdwyr,  ac  mae  Lowri 
wedi cael ei dewis i fod yn un o’r 20 
leisiau cefndir. 

Fe  fydd  y  sioe  yn  cael  ei  chynnal 
yng  Nghanolfan  y  Mileniwm  ar 
Ragfyr 4ydd 2008. 
Hoffai pawb ddymuno pob  lwc  i’r 

ddwy ohonynt. 

Gêm Grand Slam  Côr 
Gleision Caerdydd. 

Mae Mrs  Ann  Taylor  a  Mrs  Siwan 
Hill  wedi  bod  yn  ymarfer  ers 
misoedd  gyda  Chôr  Gleision 
Caerdydd  ar  gyfer  y  rhaglen  deledu 
Codi  Canu.  Mae  y  ddwy  ohonynt 
wedi cael amser bendigedig yn canu 
ac  yn  gwneud  ffrindiau  newydd. 
C aws a n t   h e f y d   s aw l   h e r 
ychwanegol:­  buont  yn  chwarae 
golff yn y Celtic Manor gyda Gareth 
Edwards  ac  yn  canu  ar  GMTV  yn 
fyw am 6.30 y bore. 
Yr her olaf oedd cystadlu yn erbyn 

y  4  côr  arall  yn  Stadiwm  y 
Mileniwm  cyn  gêm  olaf  y  6  gwlad 
sef Cymru  yn  erbyn  Ffrainc. Roedd 
y  Gleision  wedi  cael  canu  emyn 
Llanfair.  Canodd  y  côr  yn  arbennig 
o  dda,  ond  yn  anffodus,  nid  y 
Gleision  gafodd  y  fraint  o  ganu’r 

Mari a Lowri Izzard 

Cyflwyno Tystysgrifau Diogelwch a Hylendid Bwyd 

anthemau gyda’r band ar y cae! 
Yn syth ar ôl cystadlu, fe adawodd 

y 4 côr y cae, casglu eu tocynnau ar 
gyfer y gêm a chyrhaeddodd y ddwy 
ohonom  ni  ein  seddi  mewn  pryd  i 
ganu’r anthemau gyda’r dorf enfawr 
o  74,609  (yn  ôl  y  sgrin  fawr). 
Roeddem  ni  ein  dwy  yna  i  weld 
Cymru  yn  cael  buddugoliaeth 
fendigedig  arall  a  chipio’r  gamp 
lawn  am  yr  ail  dro  mewn  4  tymor 
rygbi. Treuliom ni y gem, yn gwylio 
ac yn canu ac yn cael y dorf  i  ganu 
gyda ni hefyd! 
Ar  ôl  y  gêm,  roedd  y  côr  yn  cael 

mynd i babell y “Debenture holders” 
a  chael  bwyd  a  diod  am  ganu  i 
ddiddanu y gwesteion yna. Cafodd y 
ddwy  ohonom  ni  ddiwrnod  a 
p h r o f i a d a u   b y t h g o f i a dw y 
bendigedig. 
Mae  E i l ir   a   Dely t h   ein 

harweinyddion,  yn  ystyried  mynd  â 
ni  i  gystadlu yn yr Eisteddfod yn yr 
haf. 
Mae  aelodau  o’r  corau  hefyd  yn 

mynd  i  fod  yn  rhan  o’r  cyngerdd  i 
gofio Ray Gravelle yn yr Eisteddfod.

CREIGIAU 

Gohebydd Lleol: 
Nia Williams 
029 20890979 

Dymuniadau gorau, Teleri! 
Ar  ôl  cyfnod  yn  gweithio  yng Nghylch 
Meithrin  Creigiau  mae  Teleri  Jones, 
Cardiff  Road,  nawr  yn  Swyddog 
Datblygu  i  Fudiad  Ysgolion  Meithrin. 
Mae’n  gyfrifol  am  helpu  a  datblygu 
cylchoedd  Meithrin  a  Ti  a  Fi  yn  ardal 
Rhondda Taf. 
Mae  Lisa  Evans,  Sharon  Coetsee  a 

Nicky  Hill  yn  parhau  â’r  gwaith  da  o 
redeg Cylch Meithrin Creigiau. 
Da iawn chi, ferched! 

A llongyfarchiadau mawr, Glyn! 
Llongyfarchiadau i Glyn Jones o Ball & 
Co,  arolygwyr  adeiladau  siartredig  yng 
Nghaerdydd  ar  dderbyn  gwobr  aur  yn 
seremoni wobrwyo  genedlaethol  y  Post 
Brenhinol  yn  Llundain.  Derbyniodd  y 
cwmni  hefyd  wobr  aur  am  gael  98.8% 
am  eu  gwasanaeth  bodlonrwydd 
cwsmeriaid gan y Post Brenhinol. 
Clod, yn wir! 

Creigiau Inn 
Ydych  chi  wedi  sylwi  ar  yr  arwyddion 
newydd  uniaith  Saesneg  ar  y  dafarn.? 
Gyda  cymaint  ohonom  yn  siarad 
Cymraeg yn yr ardal dydy hyn ddim yn 
farchnata  da  nac  yn  denu  ein 
cefnogaeth. Beth am  i ni gyd  gwyno  er 
mwyn   ceisio  newid  agwedd  y 
perchennog  am  bwysigrwydd  ein 
hia ith.Ysgri fennwch   lythyr   neu 
gwnewch  sylwadau  y  tro  nesaf  y 
byddwch yn galw mewn. 
Mor  wahanol  yw  De  Courceys  –  lle 

cawsom ni’r pleser o fwynhau cinio Sul 
yn ddiweddar – i gyfeiliant cerddoriaeth 
Côr  Meibion  y  Fron  –  mae  ‘na 
ymwybyddiaeth  sicr  o  Gymreictod  yno 
– cefnoger hwynt! 

Llongyfarchiadau ... 
...i Sara Ellis Owen ac Ed Crosse ar eu 
dyweddiad  yn  ddiweddar.  Mae’r  ddau 
ohonynt  yn  gweithio  yn  y  ddinas  yn 
Llundain – Sara i Deutsche Banc ac Ed i 
gwmni  o  gyfreithwyr.  Mae  Ed  yn 
enedigol o Exeter. Pob hapusrwydd i chi 
eich dau. 

Genedigaeth 
Llongyfarchiadau Llinos  a  Jason  i  fyny 
yng Nghaer – ar enedigaeth Gethin Huw 
–  ychydig  ddyddiau  cyn  y  ‘Dolig! 
Hogyn  nobl  iawn  –  daeth  i’r  byd  yn 
Ysbyty  Maelor,  Wrecsam  yn  pwyso 
11pwys  a  9  owns!  Mae  Taid  a  Nain, 

Selwyn  a  Sue  ym  Mharc  y  Felin  yn 
hynod falch ohonoch! 

Llongyfarchadau mawr ... 
...  i  Emyr  Honeybun,  Bl.12  ar  ennill 
Cystadleuaeth  Cerddor  Ifanc  Plasmawr 
–  yr  adran  hŷn.  Oes  yna  ben  draw  i 
dalentau’r  gŵr  ifanc  yma?  Da  iawn  ti, 
Emyr – a dal ati! 

...  i  fechgyn  tîm  rygbi  cyntaf  Ysgol 
Plasmawr  –  oherwydd  iddynt  fod  yn 
ddi­guro  am  y  tymor  cyfan  maent 
bellach yn bencampwyr ac wedi ennill y 
gynghrair.  Roedd  rhai  o  fechgyn 
Creigiau  yn  aelodau  blaenllaw  o’r  tîm 
llwyddiannus  –  Iwan  Biffin,  Alex 
Holvey,  Rhys  Jones  a  Morgan  Rhys 
Williams.  Capten  effeithiol  iawn  y  tîm 
ydoedd  James  Cashin  o  Bentyrch.  Da 
iawn chi, hogie a diolch o galon i’r holl 
athrawon  ymroddgar  roddodd  gymaint 
o’u  hamser  a’u  hegnïon  i  hyfforddi  a 
chefnogi’r bechgyn. 

Ble mae hi nawr? 
Fe  gofith  lawer  ohonoch  chi  drigolion 
Creigiau  yr  enw  Rachel  Schutz.  Bu 
Rachel  a’i  theulu  yn  byw  yma  yn 
Creigiau  –  ar  Heol  Pantygored  am 
gyfnod hir – Rachel yn mynychu Ysgol 
Gynradd  Creigiau.  Symudodd  y  teulu 
hynod  gerddorol  yma  allan  i’r  Almaen 
wedyn  –  ac  oddi  yno  aeth  Rachel 
ymlaen i astudio canu yn y brifysgol yn 
Efrog Newydd.  ‘N  ôl  yn  2003  enillodd 
Rachel  ddwy  wobr  arbennig  yn 
Eisteddfod  Genedlaethol Maldwyn  ­  yr 
Unawd dan 19eg oed ac Ysgoloriaeth 
Roland  Jones.  Yn  ystod  y  pum 

mlynedd  mae  hi  wedi  bod  yn  Efrog 
Newydd mae hi wedi cael y cyfle i ganu 
gyda  Chwmni  Opera  Santa  Fe  a 
cherddorfa’r  Boston  Pops.  Dyma  bwt 
o’i  hanes  fel  yr  ymddangosodd  yn  y 
wasg  yn  yr  Unol  Daleithiau  yn 
ddiweddar: 

Y  SOPRANO  RACHEL  SCHUTZ  YN 
YMDDANGOS  MEWN  OPERA 
AMERICANAIDD 
Bydd  Rachel  Schutz  a  anwyd  yng 
N g h a e r d yd d   y n   g wn e u d   e i 
hymddangosiad  cyntaf  gyda  Chwmni 

Opera Hudson Valley ar Fawrth 21 a 22 
am 8.00yh. Bydd hi’n chwarae rhan St. 
Settlement  yn  y  perfformiad  llwyfan 
cyntaf  o  fersiwn  un  act  gwaith  Virgil 
Thomson  ­ Four Saints  in Three Acts  ­ 
yn  Theatr  Sosnoff  yng  Nghanolfan 
Celfyddydau  perfformio  Richard  B. 
Fisher.  Mae  Rachel  Schutz  yn  aelod  o 
Raglen  Graddedigion  Celfyddyd  Llais 
Coleg  Bard,  o  dan  gyfarwyddyd 
celfyddydol  y  soprano  Dawn  Upshaw. 
Hefyd  yn  ystod  y  noson  perfformir 
premiere  byd  eang  o’r  opera  un  act  ‘A 
Bird  in  Your  Ear’  gan  David  Bruce  a 
gomisiynwyd gan y Conservatory. 
Mae  Rachel  Schutz  wedi  cael  clod 

uchel  gan  sylwebyddion,  mewn  galw 
cynyddol ar draws yr Unol Daleithiau ac 
Ewrop,  ac  yn  ôl  Richard  Dyer,  Boston 
Globe  mae  ganddi  “diamantine  high 
notes… and giddy delirious coloratura”. 
Yn dilyn cychwyn ei gyrfa broffesiynol 
yn 12 oed gyda Chwmni  Music Theatre 
Wales  yn  y  perfformiad  cyntaf  o waith 
John  Hardy  ‘The  Roswell  Incident’, 
mae  hi  erbyn  hyn  wedi  perfformio 
gyda’r Boston Pops,  Santa Fe Opera,  y 
ddwy  gerddorfa  ym  Mhrifysgol  Stony 
Brook  a Cherddorfa Bard.   Yn 2006  fe 
wnaeth  ei  hymddangosiad  cerddorfaol 
cyntaf  yn  Neuadd  Symphony  gyda 
Cherddorfa Boston Pops. Tra dan artist 
hyfforddiant  yn  2007  yn  y  Santa  Fe 
Opera  bu’n  understudy  yn  Daphne  a 
pherfformiodd  olygfeydd  o  Zaide 
Mozart  a  Le  Nozze  di  Figaro.  Cyn 
hynny  bu’n  treulio  dau  haf  yn 
Tanglewood  yn  gweithio  gyda  Phyllis 
Curtin,  Dawn Upshaw  a  James  Levine. 
Ar  ôl  cystadlu’n  flynyddol  fel  plentyn 
yn  Eisteddfodau’r  Urdd  yn  2003 
enillodd  Rachel  Schultz  Ysgoloriaeth 
Roland  Jones  a’r  Unawd  dan  19  yn  yr 
Eisteddfod  Genedlaethol.  Enillodd 
Gystadleuaeth  Concerto  y  Bard 
Conservatory  Concerto  yn  gynharach 
eleni a bu’n canu’r Brentano Lieder gan 
Strauss ar Fawrth 1af. 

Dymunwn yn dda iawn i  ti Rachel yn 
dy yrfa – a gwnawn ddilyn dy lwyddiant 
gyda  balchder  –  gyrfa  a  gychwynnodd 
yma’n Ysgol Gynradd Creigiau! 
Os  am  gysylltu  efo  Rachel  ­  wele  ei 

chyfeiriad e­bost! 
r.g.schutz@gmail.com 

Gethin Huw

TONYREFAIL 
Gohebydd Lleol: 
Helen Prosser 

671577 

DYDD GŴYL DEWI 
A NANSI 

Mae’n  bur  debyg  y  bydd  aelodau 
Noddfa,  Eglwys  Gymraeg  Undebol 
Ynysybwl,  ger  Pontypridd,  yn  dal  i 
gofio am y diweddar David Arnold, 
cyhoeddwr  ac  arweinydd  y  gân  a 
chyn­arweinydd  Côr  Meibion 
Ynysybwl,  yn  ei  hwyliau  ar  Sul 
cyntaf mis Mawrth, os oedd y Sul ar 
y cyntaf neu’r ail o’r mis, yn cyfeirio 
nid yn unig at Ddewi Sant ond hefyd 
fel Dydd Gŵyl Nansi Valentine! 
Ganwyd Nansi ar Fawrth y cyntaf, 

1913.  Yn  ystod  y  blynyddoedd 
diwethaf  rydw  i  wedi  derbyn 
cyfarchion  Gŵyl  Dewi  ganddi 
drwy’r  post  yn  ystod  dyddiau  olaf 
Mis  Bach.  Offrwm  eleni  oedd 
carden  drawiadol  ac  arni’r  geiriau 
gan berson anadnabyddus,  ‘Braint  y 
Cymro  yw  cael  ei  eni  a  chân  yn  ei 
galon  a  cherdd  yn  ei  enaid,  yn 
hytrach na golud bydol.’ 
Hefyd  tri  llun  a  dynnwyd  gan 

Elizabeth  ei  merch,  mae’n  siwr. 
Dyna ble  saif Nansi  y  tu  allan  i Dy 
Mawr Wybrnant  –  cartref  yr  Esgob 
William Morgan.  Mae’n  edrych  fel 
diwrnod  sych  a  chymylog  yn  y 
lluniau. Saif Nansi ger arwydd mawr 
du  o  eiddo’r  Ymddiriedolaeth 
Genedlaethol.  Tâl  mynediad  i 
oedolion  yw  punt,  hanner  can 
ceiniog  i  blant  a  £2.50  i  deulu.  Pa 
flwyddyn oedd hon tybed? Af i ddim 
i  fentro  dyfalu  beth  oedd  oedran 
Nansi  yn  y  llun,  ond  mae’n  edrych 
yn  ddigon  dedwydd  ei  byd  ac  wedi 
gwisgo’n  drwsiadus  iawn  yn  ôl  ei 
harfer megis ar hyd y blynyddoedd. 
Eleni  megis  nol  yn  2003,  roedd 

pen  blwydd  Nansi  ar  y  Sadwrn 
cyntaf  a’r  Sul  yn  dilyn  ar  yr  ail. 
Cofiaf  lunio  neges  newydd  yn 
seiliedig ar salm 90 pan oedd Nansi 
yn dathlu  ei  phen blwydd  yn 90,  ac 
es  lan  i  gymundeb  Noddfa  cyn  te 
parti  pen  blwydd  yn  dilyn  yn  y 
festri.  Ffoniais  i  Nansi  ar  fore 
Sadwrn  ei  phen  blwydd  diweddaraf 
cyn  ymuno  a’r  dorf  sylweddol  tu 
allan  i  Neuadd  y  Ddinas  a 
gorymdeithio  i’r  Senedd  newydd 
lawr  yn  y  Bae.  Roedd  Nansi  ar  y 
ffôn  mewn  hwyliau  da  a  diolchgar. 
Sut  dych  chi  am  ddathlu,  holais. 
John  y  mab  ar  ei  ffordd  lawr  o 
Aberystwyth  ac  allan  am  ginio 

rhywle yng nghanol y brifddinas. 
Faint  o  gardiau  gawsoch  chi,  yn 

dal  i  holi!  Cant  a  hanner  oedd  yr 
ateb  –  dyna  141  yn  fwy  na  ches  i 
wrth  ddathlu  pen  blwydd  rhif  52  ar 
25 Chwefror y dydd o’r blaen! Ond 
dyma’r  frawddeg  a  glywais  o  enau 
Nansi  ac mae’n  siwr  y  cytunwch  ei 
bod hi’n werth ailadrodd y frawddeg 
gofiadwy  hon.  Rhywbeth  fel  hyn  a 
glywais  o  gyfeiriad  Ynysybwl: 
‘Rwy’n  caru  pobol  pentref 
Ynysybwl.  Rwy’n  caru  pobol 
Eglwys  Noddfa  ac  rwy’n  caru  chi 
Gwilym ac rwy’n caru Eirian…’ Os 
ydy  Archesgob  Caergaint  weithiau 
yn profi  trafferthion  i  fynegi  ei  hun 
yn  glir,  wel,  efallai  gall  ystyried 
galw yn y byngalo cyntaf ar yr ochr 
dde  ar  waelod  Heol  Newydd  wrth 
deithio  mewn  i  Ynysybwl  o 
gyfeiriad Pontypridd! 
Mae  cof  aruthrol  gan  Nansi, 

(pregeth  arall  yw  honno,)    a  dawn 
arbennig  i  gyfathrebu  brawddegau 
clir  a  chofiadwy. Mae  hi’n parhau  i 
groesawu’r  pregethwyr  gwadd  i 
Noddfa  ar brynhawn Sul wedi  canu 
Gweddi’r  Arglwydd  a  mynd  trwy’r 
cyhoeddiadau. 
Nansi Valentine, 95 heb fod allan. 

Gwraig  arbennig  ac  eithriadol,  does 
dim  dwywaith  o  gwbl  am  hynny. 

Cystadleuaeth Ffermwyr Ifainc 
Llongyfarchiadau  i  Hannah  Dando 
o’r  Gilfach  Goch  a  Delun  Jones  o 
Donyrefail  sydd  wedi  ennill 
cystadleuaeth  Darllen  Cyhoeddus  y 
Ffermwyr  Ifainc.    Mae’r  ddwy  yn 
ddisgyblion  blwyddyn  10  yn  Ysgol 
Gyfun Llanhari. 
Mae Hannah a Delun yn aelodau o 

Glwb  Ffermwyr  Ifainc  Llantrisant. 
Mae  Hannah,  sy’n  ferch  i  ffermwr, 
yn  aelod  ers  tair  blynedd  ond  dim 
ond  ers  blwyddyn  mae  Delun  yn 
aelod.  Hwn  oedd  cynnig  cyntaf 
Delun  ar  ddarllen  yn  gyhoeddus  ac 
felly  mae  ennill  rownd  derfynol 
Cymru yn gryn gamp. 
Cynhaliwyd  y  rownd  derfynol 

ddydd  Sadwrn  8  Mawrth  yn  y 
Drenewydd.  Roedd Hannah a Delun 
yn  cynrychioli  Morgannwg  a  bu’n 
rhaid  cystadlu  yn  erbyn  wyth  sir 
arall.  Nododd y beirniad fod y safon 
yn gyffredinol yn uchel ond bod tîm 
Morgannwg  yn  enillwyr  clir.    Bydd 
y  ddwy  yn  mynd  yn  eu  blaenau  i 
gynrychioli  Cymru  yn  Stafford  ym 
mis Hydref.  Ond cyn hynny byddan 
nhw’n cystadlu eto – y tro hwn trwy 
ddarllen yn y Gymraeg.  Dyma fydd 
y  tro  cyntaf  i’r  Ffermwyr  Ifainc 
gynnal  cystadleuaeth  darllen  yn 
Gymraeg.    Pob  lwc  i  Hannah  a 
Delun. 

Eisteddfod 
Llongyfarchiadau  i  bawb  fu’n 
cystadlu  yn  Eisteddfod  yr  ysgol  ar 
ddydd Gwener, Chwefror 29ain, ar y 
llwyfan a’r Celf a Chrefft. 
Llongyfarchiadau  arbennig  i 

enillwyr  y  Gadair  a’r  Goron. 
Enillydd y Gadair oedd Lowri Jones 
am  ei  stori  ‘Y  Bocs  Dirgel’  ac 
enillydd  y  Goron  oedd  Lauren 
Reynish  am  ei  barddoniaeth  ar 
destun ‘Cymru’. 

Diwrnod Mecsico 
Cafodd  y Cyfnod  Sylfaen  ddiwrnod 
Mecsico  i  ddathlu’r  diwylliant  a’r 
bwyd.    Roedd  y  plant  wrth  eu 
boddau’n  gwisgo  fel  Seniors  a 
Senioritas  yn  eu  ponchos  a 
sombreros  (a’r  staff  hefyd!!). 
Cawsant  fwynhad  wrth  flasu 
bwydydd  Mecsico  megis  tortillas  a 
chilli. 

Ysgol y 
Dolau 

Hon yw un o’r sêr os nad y Seren yn 
Ynysybwl! 

Gwilym Dafydd,

Cystadlaethau  ­ Dyddiadau cau 
Erbyn  hyn mae dyddiadau  cau nifer  o 
gystadlaethau  wedi  bod  a  chafwyd 
ymateb da  iawn. Yn yr adran Ddrama 
derbyniwyd  9  ymgais  i  gyfansoddi 
drama hir ac 8 ymgais i’r ddrama fer a 
3  yn  Ysgoloriaeth  Geraint Morris  am 
sgript  drama,  deledu  neu  ffilm. Yn  yr 
adran  Lenyddiaeth  daeth  5  ymgais  i 
law yng Ngwobr Goffa Daniel Owen a 
15  ar  gyfer  y  Fedal  Ryddiaith. 
Ceisiadau  yn  adran  celfyddydau 
gweledol  yn  gyfanswm  o  435  sy’n 
cynnwys  46  ar  gyfer  Ysgoloriaeth 
Artist  Ifanc  sydd  yn  record  ynddi  ei 
hun  (37  yn  2007  oedd  hefyd  yn 
record). Mae’r  435  yn  cymharu  â 415 
yng Nghasnewydd a 473 yn Abertawe. 
Cofiwch  hefyd  taw  Mai  1af  yw 

dyddiad cau y cystadlaethau llwyfan. 

Maes D 
Bydd  llyfryn  ‘Yr  Ŵyl  yn  eich 
poced’ (‘A festival in your pocket’) yn 
cael  ei  gyhoeddi  ar  ddechrau  mis 
Ebrill.  Canllaw  i’r  Eisteddfod  yw’r 
llyfryn  hwn  ar  gyfer  dysgwyr  a’r  di­ 
Gymraeg. Bydd y llyfr bach handi hwn 
yn  cynnwys  gwybodaeth  gyffredinol 
am yr Eisteddfod, ei phrif atyniadau ac 
yn  cynnwys  llawer  o  eirfa  a 
brawddegau  defnyddiol  i  dywys 
dysgwyr  a’r  di­Gymraeg  o  gwmpas 
maes  yr  Eisteddfod.  Bydd  copiau  o’r 
llyfr  hwn  yn  cael  eu  dosbarthu  dros 
Gaerdydd  i  gyd  ac  mae’n  rhad  ac  am 
ddim felly  edrychwch mas amdani! 

PWYLLGORAU APEL 
Bydd  Ebrill  yn  fis  prysur  yng 
nghalendr y pwyllgorau apêl gyda nhw 
i  gyd  yn  dal  i weithio  yn  galed  i  godi 
arian  at  yr  Eisteddfod  sydd  llai  na  5 
mis i fwrdd erbyn hyn. 

Max Boyce bydd gŵr gwadd mewn 
cinio mawreddog yng nghlwb golff  yr 
Eglwys Newydd ar y 18fed . Tocynnau 
yn £30 gan gynnwys bwyd (3  chwrs). 
Gwisg Smart. Tocynnau ar gael o Siop 
y  Felin  (029  2069  2999)  neu  Menter 
Caerdydd (029 2056 5658). 
Ar  yr  un  noson  draw  yn  nhafarn  y 
Duke  of  Clarence,  Treganna  bydd 
noson    Rasio  Ceffylau    i  dechrau  am 
7.30 yng nghwmni Gareth Roberts. Os 
am  fwy  o  wybodaeth  e­bostiwch 
apel.eisteddfod@btinternet.com. 
‘Ar  Lôg’  a  ‘Daniel  Lloyd  a Mr  Pinc’ 
bydd  yn diddanu  yng  nghlwb Trydan, 
Pontcanna  ar  Ebrill  y  19fed.  Os  am 
fwy  o  wybodaeth  yna  cysylltwch  ag: 
apel.eisteddfod@btinternet.com. 
Bydd  Hywel  Teifi  Edwards  yn 

darlithio ar Eos Morlais yn yn Neuadd 
Oakdale, Sain Ffagan ar Ebrill y 23ain 
ac  ar  y  29ain  bydd  Agoriad 
Arddangosfa  Gelf  ym  Mwyty  y  Thai 
House, Guilford Crescent. Noddwyd y 
noson  hon  gan  Arlene  and  Noi 
Ramasut. 

Sêl 
Cist Car 

Yn Ysgol Plasmawr 
Ffordd Pentrebaen 
Y Tyllgoed, Caerdydd 

Dydd Sadwrn Ebrill 26ain 

11yb tan 1.00yp 

£5 am gar neu £8 am fan/MPV 

Byrddau ar gael 
i’w benthyg am £2 

Te, coffi a llunaieth 
­ dewch yn llu 

Dysgu Anffurfiol a 
Dysgwyr Cymraeg 
Shan  Morgan  ydw  i  ac  ers  dechrau 
Rhagfyr  dw  i’n  gweithio  fel  Swyddog 
Dysgu  Anffurfiol  yng  Nghanolfan 
Cymraeg  i  Oedolion  Morgannwg  ac 
wrth  fy  modd  yn  y  swydd.  Dysgu 
Anffurfiol?  Beth  yw  hynny?  Wel  fy 
mhr i f   ddyl e t swydd   yw  t r efn u 
digwyddiadau  a  gweithgareddau  i 
ddysgwyr  allu  defnyddio’r  Gymraeg  tu 
allan  i’w  dosbarthiadau,  mewn 
awyrgylch anffurfiol. Dyn ni wedi anfon 
holiaduron at  ein  dysgwyr  i  gyd  i weld 
beth yw eu diddordebau ac  i glywed pa 
fath  o  bethau  basen  nhw’n  hoffi  eu 
gwneud gan obeithio y gallwn ni drefnu 
nifer  o  ddigwyddiadau  a  fydd  yn  eu 
denu. 
Cyn  y  Nadolig  fe  gawson  ni 

wasanaeth  carolau  hyfryd  yng  Nghapel 
Salem  Tonteg  ac  ers  y  flwyddyn 
newydd  dyn  ni  wedi  sefydlu  dau  glwb 
cinio ­ Clwb Cinio Pontypridd (bwyty’r 
Lemontree,  Coleg  Morgannwg  dydd 
Mawrth  cyntaf  ym mhob mis  rhwng 1­ 
2);  Clwb  Cinio  Pen­y­bont  ar  Ogwr 
(bwyty’r  Tymhorau,  Coleg  Pen­y­bont 
3ydd  dydd  Mercher  ym  mhob  mis 
rhwng  12­1)  –  ac  mae’r  prydau  cyntaf 
wedi  bod  yn  boblogaidd  iawn. Cawson 
Eisteddfod  i  ddysgwyr  yng Nghanolfan 
Gartholwg nos Wener 8fed o Chwefror, 
ac  roedd  hi’n  noson  hwyliog  iawn. 
Beth sy ar y gweill? Dau drip i orllewin 
Cymru,  penwythnos  yng  Nglanllyn, 
teithiau  cerdded,  clybiau  darllen, 
diwrnod i’r teulu yn Gartholwg 10 Mai, 
a  chinio  diwedd  tymor  ym  mwyty’r 
Tymhorau, Coleg Penybont 22 Mai. 
Nid  dim  ond  ar  gyfer  dysgwyr  mae 

nifer  o’r  gweithgareddau  hyn,  mae 
croeso twymgalon  i Gymry Cymraeg yr 
ardal ymuno â ni a baswn i a’r dysgwyr 
yn  gwerthfawrogi  hynny’n  fawr  iawn. 
Mae angen help ar ddysgwyr  i ddod yn 
rhan  o’r  bywyd  cymdeithasol  Cymraeg 
a  basen  nhw’n  gwerthfawrogi  cwrdd  â 
mwy o Gymry  a dod i wybod mwy am 
yr hyn sy’n mynd ymlaen yn yr ardal. 
Un  o’r  pethau  dw  i’n  awyddus  iawn 

i’w  wneud  yw    sefydlu  cynllun 
PONTIO  –  sef  cyfleoedd  i  Gymry 
Cymraeg  ddod  i  ddosbarthiadau  neu 
glybiau cinio i gael clonc gyda dysgwyr. 
Os  oes  amser  gyda  chi,  boed  yn  bum 
munud  neu’n  hanner  awr,  unwaith  y 
tymor,  neu  os  dych  chi’n  trefnu  neu’n 
gwybod  am  unrhyw  ddigwyddiad,  plîs 
plîs cysylltwch â fi: 
smorgan2@glam.ac.uk  neu  ffoniwch 
Ganolfan  Cymraeg  i  Oedol ion 
Morgannwg 01443 483600.

GILFACH GOCH 
EFAIL ISAF 

Gohebydd Lleol: 
Loreen Williams 

Dyweddïo 
Llongyfarchiadau  i Owen Thomas  a 
Gwennan  Parry  ar  eu  dyweddïad. 
Ail  fab  Judith  a  John  Llewelyn 
Thomas,  Parc  Nantcelyn  yw  Owen 
ac  mae  Gwennan  yn  enedigol  o 
Langaffo, Ynys Môn. Mae’r ddau’n 
dysgu  yn  Ysgol  Gyfun  Cwm 
Rhymni,  Owen  yn  dysgu  Hanes  ac 
yn  Bennaeth  yr  Adran  Deithio  a 
Thwristiaeth  a  Gwennan  yn  dysgu 
yn yr Adran Gymraeg. Dymuniadau 
gorau i chi eich dau. 

Brysiwch Wella 
Dymunwn  yn  dda  i  Gwenno  Rees, 
Penywaun  sydd  wedi  bod  yn 
straffaglio  o gwmpas ar  ffyn baglau 
ar  ôl  brifo  ei  throed  wrth  chwarae 
hoci. 
Dymuniadau  gorau  i  Bet i 

Treharne,  Nant  y  Felin  a  dorrodd 
bys  bawd  ei  throed  yn Los Angeles 
ar  ei  ffordd  nôl  o’i  gwyliau  yn 
Seland  Newydd.  Brysiwch  wella 
eich dwy. 

Merched y Garth 
Ar  nos  Fercher,  Mawrth  5ed  bu 
aelodau  Côr  Merched  y  Garth  yn 
cynnal cyngerdd yn Neuadd Aberdâr 
yng  Nghaerdydd.  Cafwyd  eitemau 
ychwanegol  gan  dri  myfyriwr  o’r 
Coleg  Cerdd.    Cafodd  pawb 
bowlenaid  o  gawl  blasus  a  phastai 
afal  yn  ystod  yr  egwyl.  Y  noson 
ganlynol  bu’r  aelodau’n  gloddesta 
unwaith  yn  rhagor  yng  Ngwesty’r 
Manor Parc yng nghinio blynyddol y 
côr. Cyflwynodd Eifiona, y llywydd, 
gydnabyddiaeth  i Eleri a Ray am eu 
gwaith  diflino;  i  Gill  am  ei  gwaith 
caboledig  yn  cyf lwyno  pob 
cyngerdd  ac  i  Llinos  am  ei 
hymroddiad  a’i  hynawsedd  yn 
arwain  a  thywys  y  côr  o  wythnos  i 
wythnos. 

Parti’r Efail 
Bu  Parti’r  Efail  yn  hynod  o  brysur 
yn  dathlu  gŵyl  ein  nawddsant.  Nos 
Wener  29ain  Chwefror  roedd  y 
bechgyn  yn  canu  ym Mhenybont  ar 

Ogwr mewn  noson  a  drefnwyd  gan 
gangen o Ferched y Wawr. Y noson 
ganlynol,  Mawrth  1af,  roedd  y 
Parti’n  canu  gyda  Dafydd  Iwan  ym 
Merthyr  Tudful  mewn  noson  a 
drefnwyd  gan  y  Gymdeithas 
Gymraeg yn y dref. Ar ôl diwrnod o 
hoe  ar  y  Sul  roedd  y  Parti’n  brysur 
eto  ar  y  Nos  Lun  yn  canu  yng 
Nghinio  Gŵyl  Ddewi  Clwb  y 
Dwrlyn  yng  Nghlwb  Golff  Radur. 
Fechgyn,  i  chi’n  haeddu  hoe  fach 
dros wyliau’r Pasg! 

Côr Godre’r Garth 
Mae  aelodau  Côr  Godre’r  Garth  yn 
paratoi  i  groesawu  aelodau  côr  o’r 
Almaen  i  aros  dros  wyliau’r  Pasg. 
Côr  o  ardal  Moosburg  o  Bafaria 
fydd yn treulio wythnos yn yr ardal. 
Bydd  y  ddau  gôr  yn  perfformio 
Offeren  Schubert  ar  y  cyd  yn 
Eglwys Dewi Sant, Caerdydd ar nos 
Iau, Mawrth 27ain. 

Y TABERNACL 
Gwibdaith i Lundain 
Ddydd  Sadwrn, Mawrth  yr wythfed 
fe  deithiodd  nifer  o  aelodau’r 
Tabernacl  a’u  ffrindiau  i  Lundain  i 
weld  y  sioe  “Sound  of  Music”.  Yn 
anffodus  roedd  cyfnod  y  Gymraes 
Connie Fisher, yn y sioe wedi dod  i 
ben,  ond  er  hynny  fe  fwynhaodd 
pawb  y  perfformiad.  Ar  ôl  y  sioe 
aeth pawb am bryd  o  fwyd  i Fwyty 
Brown’s cyn dechre ar y daith adre. 
Bonws  oedd  cael  coroni’r  diwrnod 
gyda’r  newyddion  gwych  fod  tîm 
rygbi  Cymru  wedi  ennill  y  Goron 
Driphlyg drwy guro’r Gwyddelod. 
Diolch  o galon  i Helen Middleton 

am  drefnu’r  daith  mor  drwyadl  ac 
am y teisennau hefyd ar y bws! 

Pryd o fwyd 
Trefnir  pryd  o  fwyd  ym  Mwyty 
Gwaelod  y Garth  nos Wener,  Ebrill 
25ain.  Bydd  yr  elw  yn  cael  ei 
gyflwyno  i  Brosiectau  Teulu  Twm 
am  y  flwyddyn,  sef  Water  Aid  ac 
Ysgol  i  Blant  y  Domen  Sbwriel  yn 
Nicaragua.  Cysylltwch  â  Caroline 
Rees  os  ydych  am  ymuno  yn  y 
wledd. 

Merched y Tabernacl 
Criw bach o ferched Efail Isaf, ac un 
o  Donteg  fuodd  yn  ddigon  dewr  i 
fentro  ar  fore  stormus  a  glawog  i 
Gastell  Coch  ar  Fawrth  11eg.  Y 

cyfarfod nesa fydd ymweliad â Sain 
Ffagan ar fore dydd Iau, Ebrill 3ydd. 

Cyngerdd y Plant 
Cynhaliwyd  cyngerdd  llwyddiannus 
iawn yn Y Tabernacl ar nos Fawrth, 
Mawrth  y  deunawfed  i  godi  arian  i 
ehangu  Maes  Parcio  Neuadd  y 
Pentref.   Perfformiodd  Ysgol 
Gynradd  Maesybryn  hanes  Y 
Croeshoeliad  ar  lafar  ac  ar  gân. 
Stori’r  Cread  a  gafwyd  gan  Ysgol 
Gynradd Gymraeg Castellau ynghyd 
â  dwy  gân  gan  barti  o  blant  a  oedd 
wedi  bod  yn  llwyddiannus  yn 
E i s t e d d f o d   y r   U r d d   y m 
Mhontypridd. 
Rhwng  perfformiadau’r  ddwy 

ysgol  cafwyd  eitemau  gan  Ysgol 
Berfformio Arius o’r Beddau a dwy 
gân  gan  Huw  Roberts,  un  o 
aelodau’r  eglwys.  Lyn  West  oedd 
llywydd y noson. 
Diolch i’r plant a’r athrawon i gyd 

am  eu gwaith  ac  am  roi o’u hamser 
prin i’n diddanu. 
Rhaid  diolch  hefyd  i  Gwmni 

Teithio  Edwards  am  redeg  bws  i’r 
plant a’u rhieni  i Neuadd Dowlais a 
Chastellau,  yn  ddi­dâl  er  mwyn 
osgoi  creu  problemau  parcio  yn  y 
pentref. 

Trefn  yr  Oedfaon  ar  gyfer  Mis 
Ebrill 
Ebrill  6ed  –  Gwasanaeth  cymun  o 
dan arweiniad ein Gweinidog 
Ebrill 13eg – Y Parchedig Aled 
Edwards 
Ebrill 20fed – Oedfa Deuluol 
Ebrill 27ain – Y Parchedig D.H. 
Owen 

Dymuna  Betsi  Griffiths  ddiolch  i 
bawb  a  fu  mor  garedig  ar  gyfnod 
trist  angladd  ei  chwaer,  Megan. 
Diolch  yn  arbennig  i’w  ffrinidiau  a 
chymdogion  am  eu  cefnogaeth,  i 
bawb  ddaeth  i’r  angladd  ac  am  y 
cannoedd o gardiau o gydymdemlad 
ddaeth o bob cwr o’r wlad.

Ysgol 
Garth Olwg 

Dirprwyaeth 
Llongyfarchiadau mawr i Helen Bode ar 
ei  phenodiad  fel  Dirprwy  yr  ysgol. 
Dymunwn  bob  hwyl  i  ti  yn  dy  swydd 
newydd. 

Eisteddfod Ysgol 
Cynhaliwyd  yr  Eisteddfod  ysgol  ar 
Fawrth  29ain.  Gwelwyd  cystadlu  brwd 
rhwng  y  pedwar  llys,  yn  ogystal  â 
seremoni  cadeirio  a  dawns  y  blodau. 
Llongyfarchiadau  mawr  i  Trystan 
Gruffydd  ar  ennill  y  gadair,  ac  i  lys 
Gwynno ar ennill yr Eisteddfod. 

Eisteddfod Gylch / Sir. 
Da  iawn  i  bawb  a  gynrychiolodd  yr 
ysgol  yn  yr  Eisteddfod  Gylch  a’r 
Eisteddfod Sir. Dyma’r canlyniadau. 
Cylch 
Adrodd  dan  8  ­  Evan  Lucas  (2ail)  a 
Gwenno  Davies.  Unawd  dan  8  ­  Evan 
Lucas  a  Leah  Coles.  Adrodd  dan  10  ­ 
Osian Gruffydd (laf) a Branwen Roberts 
(3ydd). Unawd dan 10 ­ Osian Gruffydd 
(laf  )  a  Branwen  Roberts.  Adrodd  dan 
12  ­  Eleri  Roberts  ac  Elis  Widgery 
(2ail).  Unawd  dan  12  ­  Eleri  Roberts 
(2ail) a Carys  Jones. Unawd Telyn  dan 
12 ­ Eleri Roberts (laf ). 
Deuawd  dan  12  ­Eleri  Roberts  a 
Branwen  Roberts  (laf).  Alaw  Werin  ­ 
Eleri Roberts  (1af)  a Carys  Jones  (2ail) 
Parti Unsain (1af ). Parti Deulais (2ail) 

Sir 
Adrodd dan 10 ­ Osian Gruffydd  (2ail). 
Unawd Dan 10 ­ Osian Gruffydd (2ail). 
Alaw  Werin  ­  Eleri  Roberts  (2ail). 
Unawd telyn ­ Eleri Roberts (laf ). 
Deuawd  dan  12  ­  Eleri  Roberts  a 
Branwen  Roberts  (3ydd).  Parti  Unsain 
(2ail). 
Pob  hwyl  i  Trystan  Gruffydd  a 

Branwen  Roberts  yn  y  gystadleuaeth 

'Clocsio'  ac  i  Eleri  Roberts  yng 
nghystadleuaeth yr unawd telyn. 

Ymweliad Dosbarth Mrs Evans a Mr 
Davies i Somerfield 
Cafodd y plant hwyl yn ddiweddar wrth 
iddynt ymweld â Somerfield. Yna buon 
nhw'n  arsylwi  ar  y  gwahanol  fwydydd 
iachus,  ac  wrth  eu  bodd  yn  dysgu  am 
wahanol lysiau a ffrwythau. 
Roedd y staff yn groesawgar iawn, ac 

ar  ôl mynd  am  daith  o  gwmpas  y  siop 
roedd  cyfle  i'r  plant  fynd  lan  llofft  i 
flasu ffrwythau a diod. 
Ar  ddiwedd  y  bore  cyffrous  roedd 

"syrpreis" bach yn disgwyl y plant, wrth 
i reolwr Somerfield gyflwyno ŵy Pasg i 
bob plentyn. 

Pythefnos Masnach Deg 
Cawsom  ni  hwyl  a  sbri  yn  dathlu 
pythefnos  masnach  Deg.  Fel  rhan  o'r 
dathliad  cawson  ni  stondin  Masnach 
Deg  yn  y  neuadd  a  gwisgodd  y  plant 
esgidiau o'u dewis. Diolch i bawb am eu 
cyfraniad a chodwyd £192.79! 

Diwrnod y Llyfr 
Ddydd  Iau  y  6ed  o  Fawrth  bu  plant 
Garth Olwg yn dathlu Diwrnod y Llyfr. 
Trefnwyd llawer o weithgareddau megis 
gwisgo  fel  cymeriad  o  lyfr,  teithiau  i’r 
llyfrgell,  dod  â  hoff  lyfr  i  mewn  i 
ddangos a gweithdy gyda Einir Sion. Bu 

Blwyddyn 6 yng Nghapel Bethel y Bedyddwyr ym Mhontyclun 

Rhai o’r staff wedi gwisgo fel cymeriadau o 
lyfrau er mwyn dathlu Diwrnod y llyfr 

Dosbarth Mr Meredith a Mrs Bode yn gwrando ar 
stori ‘Tân ar y Comin’ 

dosbarthiadau  o’r  adran  Iau  yn  paratoi 
llyfrau ar  gyfer  dosbarthiadau’r Cyfnod 
Sylfaen. Roedd y plant wrth eu bodd yn 
darllen  eu  llyfrau  i’r  plant  bach.  Da 
iawn chi am weithio mor galed blant. 

Ymweld â Chapel 
Ddydd  Mawrth  18fed  aeth  Blwyddyn 
Chwech  o  Ysgol  Gynradd  Gymraeg 
Garth  Olwg  i  Gapel  Bethel  y 
Bedyddwyr  ym  Mhontyclun  i  wneud 
gwaith  Addysg  Grefyddol  ar  stori'r 
Pasg. Rhoddodd y staff  lyfrau bach i ni 
ac ar y clawr roedd e'n dweud "Croeso i 
ddatrys  y  Pasg."  Ysgrifennon  ni  lawer 
yn  ein  llyfrau  am  stori'r  Pasg  a  dysgon 
ni  lawer hefyd! Roedd  rhaid  i ni  fynd  i 
chwe  ystafell  wahanol  yn  y  ganolfan  a 
naill  ai  roedd  y  staff  yn  dweud wrthon 
ni beth oedd  yn digwydd neu dangoson 
nhw  ddarn  o  ffilm.  Ynghanol  y  llyfr 
roedd yna chwe phetryal ac roedd rhaid 
i  ni  ysgrifennu  paragraff  bach  am  beth 
oedd yn digwydd yn yr ystafelloedd. Yn 
y  diwedd  aethon ni  i mewn  i'r Capel  ei 
hunan a rhoddodd y staff dri math o fara 
i ni eu blasu; bara cyffredin, bara pita a 
bara crwn. Hefyd rhoddodd y staff sudd 
grawnwin i yfed gyda'r bara. Hwn oedd 
y Cymundeb. Rydyn ni eisiau diolch  i'r 
staff  i  gyd  yng  Nghapel  Bethel  y 
Bedyddwyr am fore o hwyl. 

gan Rachel Jenkins.

Eisteddfod Gylch a Sir yr Urdd 
Llongyfarchiadau i bawb wnaeth gystadlu: 
Alaw werin unigol Bl 6 ac iau ­ 2il Joshua 
Morgan.  Unawd  Llinynnol­3ydd  Rhodri 
Davies Hughes. Unawd Bl 3 a 4­ 2il Mabli 
Tudur.  Unawd  Piano  dan  12  oed  ­  1af 
Georgia  Geary  a  3ydd  Sophie  Buckland. 
Unawd  oedran  Bl  5  a  6­  2il  Sara  Jones. 
Unawd  Pres  dan  12  oed  ­  1af  Gwilym 
Rees. Da iawn chi! 
Ar  y  15fed  o  Fawrth  roedd  y  côr    yn 

llwyddiannus yn yr Eisteddfod Sir. Daeth 
Georgia Geary yn gyntaf  yn y Llefaru ail 
iaith  ac  ar  y  Piano  dan  12.  Hefyd  daeth 
Gwilym Rees yn ail ar y Trombôn, Emily 
Davies Class 7 yn ail yn y llefaru dan 12 a 
Caitlin  Davies  Class  5  yn  drydydd  yn 
llefaru dan 10 i ddysgwyr. 

Eisteddfod Yr Ysgol 
Ar  y  29ain  o  Chwefror  cynhaliwyd 
Eisteddfod  Ysgol.  Roedd  pawb  yn  gallu 

gwisgo dillad lliw eu tîm. Roedd Gwrgant 
yn  goch,  Einion  yn  wyrdd,  Collwyn  yn 
felyn  ac  Iestyn  yn  las.  Cafon  ni  ddydd 
llawn o hwyl. Enillodd Collwyn ac roedd 
Rhys Tyler a Megan Rose  wedi derbyn y 
cwpan. 

PC  Gwyn 
Ar y  5ed o Fawrth  roedd PC Gwyn wedi 
dod  i Ddosbarth 1 a 2  i siarad am bethau 
da a phethau drwg a pobl sy’n ein helpu. 

Dosbarth 2 
Ar  y  5ed  o  Fawrth  cynhaliwyd  yr 
Eisteddfod  Gylch.  Roedd  Gwen  Roberts 
ac Aled Robbins yn  y  llefaru o dan wyth 
‘Car Bach Hud’. Hefyd roedd Elin Preest 
a Seth Kelly yn canu unawd o dan wyth ‘ 
Llygoden Fach Lwyd’.   Llongyfarchiadau 
i Ffinli Barber am ddod yn 1af yn ei waith 
Celf a Chrefft yn yr Eisteddfod Sir. 

Dosbarth 1 
Llongyfarchiadau  i  Bethan  Roberts  am 
ddod  yn  ail  yng  nghystadleuaeth  Celf  a 
Chrefft  Eisteddfod Gylch yr Urdd. Hefyd 
Dyfan  Lloyd  Owen  am  ddod  yn  ail  a 
thrydydd.  Daeth  gwaith  grŵp  Rhodri  yn 
gyntaf  felly  pob hwyl  i’r  gwaith grŵp yn 
yr Eisteddfod Genedlaethol. 

Cafodd    aelodau  Urdd  Dosbarth  1 
lwyddiant  gyda’u  gwaith  celf  .  Da  iawn 
chi. 

Dosbarth 3 
Rydym  yn  falch  o weld Menna Ellis  ‘nôl 
yn  yr  ysgol.  Torrodd  Menna  ei  phenelin 
wrth wneud gymnasteg. Mae ei sgiliau ar 
y  cyfrifiadur  yn  gwella  –  gan  nad  yw  yn 
medru ysgrifennu â phen. 

Morrisons 
Thema Dosbarth 4 yw Bwyd ac ar y 20fed 
o  Chwefror  aethant  i  archfarchnad 
Morrisons  ym  Mae  Caerdydd.  Cafodd  y 
plant  wneud  a  bwyta  pitsa.  Darganfuon 
nhw sut  i chwistrellu  jam mewn  i deisen. 
Mwynhaon  nhw’r  trip  yn  fawr.  Diolch  i 
Mrs Evans am drefnu’r cyfan. 

Dosbarth 6 
Ar  yr  11eg  o  Fawrth,  daeth  bardd  plant 
Cymru Caryl  Parry  Jones  i  ddosbarth  6  i 
drafod  barddoniaeth  a  barddoni. 
Ysgrifennon ni farddoniaeth am yr A470 a 
Chymru  yn  erbyn  Ffrainc,  a  dyna  beth 
roddodd  gic  i  Gymru  i  ennill  y  GAMP 
LAWN!!! 
Diolch  i  Miss  Smith  am  edrych  ar  ein 

holau tra bod  Mrs Hughes yn sâl.

CYLCH MEITHRIN EFAIL ISAF 
Bob bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

TI A FI PENTRE’R EGLWYS 
1.15­2.45p.m. Neuadd Y Plwyf 

Bob dydd Iau 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

CYLCH MEITHRIN BRYNNA 
Dydd Llun ­ Gwener 9.30 ­ 12.30 

01443 229723 

CYLCH MEITHRIN PONTYCLUN 
Dydd Llun ­ Gwener 9­12 

07912 101506 
Ti a Fi Pontyclun 

Prynhawn Llun 1.15 ­ 2.45 
01443 225644 

CYLCH MEITHRIN THOMASTOWN 
Dydd Llun ­ Iau 9.15 ­ 11.45 

Ti a Fi bore Gwener 9.30 ­ 11.30 
07757 633249 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Ebrill 2008 

Dyma gyfle arall i chi 
ennill Tocyn Llyfrau. 

Ar Draws 
1.  Sect grefyddol (5) 
4.  Anifail o deulu’r epa (5) 
10.  Rhyw (5) 
11. Ymryson, gwrthdaro (7) 
12.  Golwg, trem (8) 
13.  Tynnu plu (4) 
15.  Brodor o Rwsia (6) 
17.  Gwacter (6) 
19.  Llinyn, rhes (4) 
20.Allforion a adforir (8) 
23. Brodor o’r Eidal (7) 
24. Mawr (5) 
25. Ail enw (5) 
26. Gorchudd gwely (5) 

I Lawr 
2.  Naws, tymer (5) 
3.  Araith fer (8) 
5.  Wi (4) 
6.  Crynodeb (7) 
7.  Heb fod yn eithafol (11) 
8.  Bwyd anifeiliaid (5) 
9.  Fel colomen (11) 
14. Byr ei allu (8) 
16. Cywilydd (7) 
18. Celloedd trydan (5) 

Atebion Mawrth 

Prynu ar­lein a 
chefnogi’r Fenter Iaith 

Gallwch gefnogi’r Fenter drwy 
wneud eich siopa ar­lein yn 
www.buy.at/menteriaith 

Dewis eang o Amazon, M&S, Littlewoods 
a gwasanaethau eraill. 

Enillydd croesair mis Mawrth: 
Mrs G Edwards, Heol Castan, 
Pontyclun 

21.Cyffrous (5) 
22. Lluddedig (4) 

Cofio Jac a Wil 
Tybed  a  welsoch  chi  Jac  a  Wil  yn 
perfformio  erioed?  Mae  Gwasg 
Gomer  wrthi  yn  paratoi  cofiant  i’r 
ddau frawd poblogaidd o Gefneithin, 
ac  yn  awyddus  i  dderbyn  unrhyw 
atgofion,  luniau  neu  raglenni  a 
fyddai’n  addas  ar gyfer y gyfrol. Fe 
fyddem  yn  copïo'r  deunydd  yma  yn 
ofalus,  ac  yn  ei  ddychwelyd  yn 
ddiogel i chi. 
Y  cyfeiriad  i  anfon  unrhyw  beth 

yw: Eurof Williams; 75, Stryd Iago; 
Pontardawe;  Abertawe;  SA8  4LR 
a’r  rhif    ffon  yw  01792  862086 
Diolch yn fawr. 

RH  A  C  S  3  I  4  LL  5  T  6  Y 

W  W  Y  TH  N  O  S  O  L  Y  N 

7  T  I  F  8  F  R  O 

C  O  NG  L  F  A  E  N  H  U  A  L 

10  C  E  O  14  E  DD 

C  R  A  M  E  N  D  U  U  L  U  N 

13  A  O  L  14  R 

A  T  O  D  O  L  C  R  O  E  N  I 

15  I  16  R  23  O  Y  I  18 

S  G  I  W  19  W  Y  N  E  B  I  A  D 

A  Y  S  Y  R  21  D 

C  A  N  O  N  E  I  DD  I  O  A 

O  22  G  D  U  23  C  R  U  G

YSGOL GYFUN 
RHYDFELEN 
www.rhydfelen.org.uk 

Dod â’r gorffennol yn fyw 
Daeth  Thomas  Coles  ag  arfwisg  a 
helmed  i  mewn  i  ddangos  i  ni  yn  ein 
gwers  Hanes.    Roedd  milwyr  yn  eu 
defnyddio  wrth  ymladd  llawer  o 
flynyddoedd  yn  ôl.    Mae  Thomas  a’i 
dad  yn mynd  i  glwb  lle maent  yn actio 
brwydrau  un  waith  y  flwyddyn.    Mae 
tad Thomas yn ymladd ac mae Thomas 
yn chwarae’r drwm. 
Yn y wers  fe gawsom lawer o hwyl a 

sbri.    Yn  gyntaf  cerddodd  Thomas  o 
gwmpas  hefo’r  helmed  ac  fe  gafodd 
pawb ei ddal, wedyn cafodd pawb dro i 
drio’r  helmed  ymlaen.  Roedd  pawb  yn 
edrych  yn  ddoniol  iawn,  roedd  yr 
helmed yn rhy fawr i bawb, hyd yn oed 
Mrs.  Thompson.    Doedd  neb  yn  gallu 
gweld! 
Ar  ôl  hynny  gwisgodd  Thomas  yr 

arfwisg  a’r  helmed.    Roedd  yn  edrych 
yn  ddoniol  iawn.    I  orffen  gofynnodd 
bawb gwestiynau i Thomas ac roedd yn 
gallu  eu  hateb  i  gyd.    Dyma  rai  o’r 
cwestiynau a ofynnwyd: 
C:    A  oes  unrhyw  un  wedi  brifo  wrth 
frwydro? 
A:  Dim ond o ganlyniad i wres yr haul. 

C:  A ydyw’r frwydr yn cael ei dangos 
ar y teledu? 
A:  Na, ond efallai weithiau ar y 
rhaglenni Hanes. 

C:  A ydych yn cael eich talu i wneud 
hyn? 
A:  Na, ond mae’n rhaid i chi dalu pob 
mis i fod yn rhan o’r clwb. 

Roedd  y  wers  yn  ddiddorol  ac  roedd 
pawb  wedi  mwynhau  yn  fawr  iawn. 
Efallai  y  bydd  tad  Thomas  yn  dod  i 

mewn  i  siarad gyda  ni  ac  rwy’n  siŵr  y 
bydd  yn  gymaint  o hwyl  â’r wers  yma. 
Diolch i Thomas am wneud y wers mor 
hwylus a diolch hefyd i’w dad am ddod 
â’r arfwisg ar helmed i mewn. 

Caitlin Smith, 7R 

Taith Blwyddyn 8 i Langrannog 
O’r  9fed  o Chwefror hyd  at  y  13eg,  bu 
66  o  ddisgyblion  Rhydfelen  a  sawl  un 
o’r  chweched  dosbarth  ac  athrawon  yn 
Llangrannog. 
Roedd y trip yn llawn hwyl a sbri.  Tri 

deg  munud  ar  ôl  i  ni  gyrraedd  y 
gwersyll caeodd Joe Cleaver ei hun yn y 
toiled  yn  ei  ystafell  a  bu’  n  sownd  am 
dipyn o amser.  Enillodd Joe y wobr am 
“ddamwain y cwrs”!  Hefyd enillodd Mr 
a  Miss  Gronow  wobr  am  “athrawon  y 
cwrs”! 
Ar  y  noson  olaf  chwaraeon  ni  gemau 

fel “Bingo”.  Roedd rhai yn lwcus ac yn 
mwynhau  chware.  Gwnaeth  pawb 
fwynhau  bob  gweithgaredd,  gan 
gynnwys  yr  athrawon!    Ond  lleoliad 
mwyaf  poblogaidd  y  gwersyll  oedd  y 
bwrdd pŵl! 

Luke Perrott, 8 Owain 

Llongyfarchiadau i: 
.. Frances Bennett sydd wedi ei derbyn i 
Gôr Ieuenctid Cymru 
.. Ceri Tucker  sydd wedi  ennill  Gwobr 
Teilyngdod  ac  i Amy Green  sydd wedi 
derbyn  cynnig  diamod  i  astudio  ym 
Mhrifysgol  Aberystwyth  y  flwyddyn 
nesaf. 
.. Ryan Bonsu sydd wedi cael treialon  i 
sgwad pêl­droed Lerpwl. 

EISTEDDFOD SIR YR URDD 
Bu’r ysgol yn cystadlu yn frwd, eleni 
eto, yn Eisteddfod Sir yr Urdd a dyma’r 
canlyniadau: 
Blynyddoedd 7, 8 a 9 
1 af  ­  Unawd  Merched  –  Rhiannon 
Bodman. 1 af  ­ Unawd Alaw Werin– 
Rhiannon Bodman. 1 af  ­ Llefaru Unigol 
–  Carwyn  Rees.    2 il  ­  Deuawd  – 
Rhiannon Bodman a Taylor Morgan 
1 af  ­ Unawd Telyn – Stephanie Jenkins 
2 il  ­ Ymgom ­ Liam Simons, Stephanie 
Jenkins  a  Carwyn  Rees.  2 il  ­  Dawns 
Disgo Unigol ­ Rebecca Cumpston 
1 af  ­ Grŵp Llefaru 
1 af  ­ Cyflwyniad Dramatig 
1 af  ­ Cân Actol 
1 af  ­ Parti Bechgyn 
1 af  ­ Côr S.A. 
Blynyddoedd 10 ­ 13 
1 af  ­ Unawd Bechgyn  – Elliot Wigfall 
1 af  ­ Llefaru Unigol  – Jay Worley 
2 il  ­ Deuawd  – Ffion Rees a Mirain 
Williams 
1 af  ­ Unawd o Sioe  – Jay Worley 
1 af  ­ Unawd Piano  – Huw Blainey 
1 af  ­ Unawd Chwythbren  – Tomos 
Watkins 
1af  ­ Dawns Werin Unigol  ­ Bethan 
Walkling 
1 af  ­ Grŵp Llefaru 
1 af  ­ Cyflwyniad Dramatig 
1 af  ­ Côr Merched 
1 af  ­ Côr Meibion 
1 af  ­ Côr S.A.T.B. 
Llongyfarchiadau i bawb a gystadlodd a 
phob lwc yn y genedlaethol! 

Thomas yn yr arfwisg a’r helmed. 

Mwynhau gweithio fel tim ar y cwrs rhaffau.

Ffair Yrfaoedd 
Nos  Fawrth  26  Chwefror  cynhaliwyd 
Ffair  Yrfaoedd  yn  Neuadd  Chwaraeon 
Ysgol  Gyfun  Garth  Olwg  ar  gyfer 
disgyblion  Blynyddoedd  9  ­  13  a’u 
rhieni.    Trefnwyd  y  Ffair  gan 
Gydlynydd Gyrfaoedd  yr  ysgol,  sef Mr 
Ryan  Griffiths,  a  Rheolwraig  y 
Ganolfan  Gydol  Oes,  Mrs  Wendy 
Edwards mewn  partneriaeth  â  Chwmni 
Gyrfa Morgannwg Ganol a Phowys. 
Gwahoddwyd  cynrychiolwyr  a  thua 

pum  deg  o  wahanol  gwmnïoedd  a 
darparwyr hyfforddiant yno i roi cyngor 
a  chyfarwyddyd  i’r  bobl  ifainc  ar  bob 
agwedd  o  addysg,    hyfforddiant  a 
chyflogaeth.    Cawsant  noson  brysur 

Pawb yn mwynhau ar y Cwrs Llinynnol 

Cwrs Llinynnol 
Ar  Fawrth  7  cynhaliwyd  Cwrs 
Llinynnol yn Ysgol Gynradd Llantrisant 
ar  gyfer  disgyblion  Ysgol  Rhydfelen  a 
Llanhari.  Ar  ôl  diwrnod  o  hwyl  yn 
ymarfer  cafwyd  Cyngerdd  yn  y  nos 
gydag  eitemau  gan  y  gerddorfa  ac 
unigolion.    Roedd  elw’r  noson  o  £400 
yn mynd tuag at Elusen Alzheimer. 

Mr Davies – Dyn dewraf cwrs Llangrannog! 

Stondin Prifysgol Abertawe 

Dr. Ellis yn mwynhau sgwrs gyda’r Fyddin 

iawn  oherwydd  y  nifer  fawr  o 
ddisgyblion  a  rhieni  wnaeth  fynychu’r 
digwyddiad. 
Cyfrannodd nifer fawr o ddisgyblion a 

staff  at  lwyddiant  y  noson.   Darparwyd 
lluniaeth hyfryd i’r gwahoddedigion gan 
grŵp  arlwyo  Blwyddyn  10  o  dan 
arolygaeth  Mrs  Wiltshire  a  Mrs  West. 
Gwnaeth  aelodau’r  6ed  waith  gwych 
wrth fod yn gyfrifol am arolygu’r gatiau 
a  sicrhau  trefn  yn  y maes  parcio  a  dan 
arolygaeth Dr Phil Ellis. 
Mae’r ysgol yn ddiolchgar iawn i bob 

unigolyn  wnaeth  roi  o’u  hamser  mor 
hael  er  lles  ein  pobl  ifanc.   Roedd  hi’n 
noson hynod lwyddiannus.

www.mentercaerdydd.org 
029 20565658 

Cyrsiau 
Ymwybyddiaeth Iaith 
Dros  y  misoedd  diwethaf, 
mae  Heledd  Wyn,  Swyddog 
Treftadaeth Menter Caerdydd 
wedi  ymweld  â  dros  1750  o 
ddisgyblion  blwyddyn  9  gan 
gynnal  27  o  weithdai 
ymwybyddiaeth  iaith  mewn  7  ysgol 
uwchradd  cyfrwng  Saesneg  yng 
Nghaerdydd.    Pwrpas  y  prosiect  yw 
codi  ymwybyddiaeth  o’r  iaith  drwy 
annog  pobl  ifanc  i  werthfawrogi’r 
treftadaeth  o’u  hamgylch  ag  i 
ysytyried  dewis  Cymraeg  fel  opsiwn 
TGAU. Bu’r gweithdai yn llwyddiant, 
a’r  ymateb  gan  blant  a  staff  yr 
ysgolion yn ffafriol iawn. 

Cwis Cymraeg 
Fe  fydd  cwis  Cymraeg  nesaf 
y  Fenter  yn  cael  ei  gynnal 
Nos  Sul,  Ebrill  y  27ain  yn  y 
Mochyn  Du  am  8yh.    £1  y 
person. 

Rhai o ddisgyblion blwyddyn 9 Ysgol Radyr 
ar un o gyrsiau ymwybyddiaeth iaith y Fenter 

Ysgol 
Heol­ y ­ Celyn 

Rhaid llongyfarch Miss Julie Jones ar 
ddychwelyd  yn  ôl  i'r  ysgol  ar  ôl  ei 
chyfnod  mamolaeth.  Ond  nid  am 
hynny  yn  unig  y  mae  rhaid  i  ni  ei 
llongyfarch!  Yn  ystod  ei  chyfnod  o'r 
ysgol bu iddi briodi ac felly Mrs Julie 
Evans yr ydym wedi ei chroesawu yn 
ô l   i ' r   y s g o l   n a w r .   F e l l y 
llongyfarchiadau mawr. 
Bu  nifer  o blant  yr  ysgol  yn brysur 

yn paratoi at yr Eisteddfod a chafwyd 
ychydig  o  lwyddiant.  Cafodd  y  Parti 
Llefaru gyntaf yn yr Eisteddfod Gylch 
ac ail yn yr Eisteddfod Sir a chafodd y 
Parti   Unsain  drydydd  yn  yr 
E i s t e d d f o d   G y l c h .   O n d 
llongyfarchiadau  mawr  i  Sasha 
Howells ac Emilie Stephens gan fod y 
ddwy  yn mynd  trwodd  i'r  Eisteddfod 
ym Mro Conwy yn ystod y Sulgwyn. 
Mae  Sasha  yn  llefaru  ail­iaith  i 
flynyddoedd  3  a  4  ac mae Emilie  yn 
llefaru  ail­iaith  i  flynyddoedd  5  a  6. 
Pob lwc i chi'ch dwy a da iawn pawb 
arall  a  gymerodd  ran  yn  yr 
Eisteddfodau Cylch a Sir. 
Bu  un  ferch  o  flwyddyn  6  yr  ysgol 
sef  Cari  Matthews  yn  brysur  yn 
ysgrifennu  cerddi  am  lwyddiant 
C ymr u   yn   c hwa r a e   r ygb i . 
Ysgrifennodd  Cari  ddwy  gerdd  a'u 
gyrru at Warren Gatland. Derbyniodd 
Cari  lythyr  yn  ôl  oddi  wrtho  yn  ei 
diolch a llun wedi'i lofnodi o'r garfan. 
Hefyd  cafodd  lythyr  gan  aelodau'r 
Cynulliad  yn ei  llongyfarch. Da  iawn 
ti  Cari.  Gobeithio  y  gwnei  barhau  i 
ysgrifennu cerddi ar ôl dy lwyddiant. 
Penderfynwyd  fod  angen  cit  rygbi 

newydd  ar  yr  ysgol  tymor  diwethaf, 
felly  cynhaliwyd  cystadleuaeth  i 
ddylunio  cit  newydd  i'r  bechgyn. 
Gethin Hopkins  oedd  yn  fuddugol ac 
mae  ei  ddyluniad  o'r  cit  wedi  cael  ei 
wneud  nawr  ac  mae'r  bechgyn  yn  ei 
wisgo  i  chwarae  rygbi  dros  yr  ysgol. 
Cost  creu'r  citiau  oedd  £600  ond 
roedd  yr  ysgol  yn  lwcus,  a 
buddsoddwyd  £300  yr  un  gan 
noddwyr  lleol.  Diolch  yn  fawr  iawn 
iddynt a llongyfarchiadau Gethin. 
Cynhaliwyd  cystadleuaeth  arall  yn 

yr ysgol i greu cerdd a fydd yn cael ei 
defnyddio  fel  ein  Cod  Eco  yn  yr 
ysgol.  Charly  Anne  Brookman  oedd 
yn  fuddugol  yn  y  gystadleuaeth  yma. 
Da iawn ti. 
Mae blwyddyn 6 yr ysgol wedi bod 

yn  ymwneud  gyda'r  prosiect  `Saff 

ynghlwm  â  heddweision  lleol.  Mae'r 
prosiect  wedi  bod  yn  sôn  am  sut  y 
gallwn gadw yn saff, ac am beryglon 
cyffuriau ac yn y blaen. 
Mae  blwyddyn  5  a  6  wedi  bod  yn 

actio  hefyd  gyda  chwmni  theatre 
Lynx  ble  y  bu  iddynt  greu  dramâu 
byrion  ar  y  thema  o  fwlian  a'r 
amgylchfyd. 
Mae'r  Cyfnod  Sylfaen  yn  gwneud 

Taith  Gerdded  Noddedig  yn  eu 
`Wellys'  ar  Ebrill  y  11eg  o'r  ysgol  i 
Tesco. Mae Tesco yn noddi'r plant ac 
yn  paratoi  gweithgareddau  ac 
adloniant  ar  eu  cyfer  wedi  iddynt 
gyrraedd Tesco. Pob lwc i chi blant. 
Mae blwyddyn 6  yr Adran Saesneg 

wedi  bod  yn  gwneud  llawer  o  waith 
pontio  yn  ddiweddar  ynghlwm  a 
Choleg  Morgannwg.  Roedd  Heol­y­ 
Celyn,  Coedpenmaen,  Ffynnon  Taf, 
Hawthorn  a  Pharc  Lewis  yn  cymryd 
r ha n .   Da r pa r wyd  l l a wer   o 
weithgareddau  ar  gyfer  y  plant  fel  y 
gallant  gymysgu  a  dod  i  adnabod  ei 
gilydd  cyn  symud  ymlaen  i'r  ysgol 
uwchradd­  rhai  enghreifftiau  o'r 
gweithgareddau  oedd  ar  gael  oedd  ­ 
sgiliau  syrcas,  drama,  technoleg 
gerddorol,  Sw  Bryste,  argraffu, 
chwaraeon,  darlledu  radio  ac 
electroneg.  Roedd  y  plant  wedi 
mwynhau  yn  arw  ymwneud  â'r  holl 
weithgareddau  a  chreu  ffrindiau 
newydd. 

Cynlluniau Gofal y Sulgwyn 
Fe  fydd tri Chynllun Gofal yn rhedeg 
yn ystod gwyliau’r Sulgwyn yn Ysgol 
Treganna,  Ysgol  Berllan  Deg  ac 
Ysgol  Melin  Gruffydd.  Am  fanylion 
pellach  am  gost  a  dyddiadau, 
cysylltwch â Gwyneth Thomas – 
gwyneth@mentercaerdydd.org 

Cwrs Cymraeg ‘Welsh for Parents’ 
Daeth  y  cwrs  ‘Welsh  for  Parents’  i 
ben cyn gwyliau’r Pasg, a bu’r ymateb 
gan  y  rhieni  yn  wych.    Roedd  y 
cyrsiau  yn  llawn  a  dros  60  o  rieni 
wedi cofrestru ar eu cyfer.  Yn ystod y 
tymor,  yn  ogystal  â  gwersi  iaith, 
cafwyd  ymweliadau  gan  staff  o  S4C, 
BBC,  Yr  Urdd,  Mudiad  Ysgolion 
Meithrin  a  Chanolfan  Cymraeg  i 
Oedolion  i  hyrwyddo gweithgareddau 
a  diwylliant  Cymraeg  y  tu  allan  i 
furiau’r  ysgol.    Ein  bwriad  yw 
cydweithio gyda Chanolfan Cymraeg i 
Oedolion  Caerdydd  i  ddatblygu  cwrs 
tebyg eto’r flwyddyn nesaf. 

Mae gweithgareddau wedi eu trefnu 
gan  gwmni  `Stick  It'  ar  gyfer 
blwyddyn  6  ar  gyfer  mis  Ebrill  sef 
bod  gwasanaeth  y  frigâd  dan  yn 
ymweld â'r ysgol, ymweld â'r llyfrgell 
ble mae storïwr yno a gweithgareddau 
celf  i'r  plant,  gweithdy  hwyl  yn  y 
goedwig a bydd PC Darryl Phillips yn 
dod  i  siarad  â'r  plant  am bartneriaeth 
yn  y  gymuned.  Felly  mae  mis  Ebrill 
prysur iawn o flaen blwyddyn 6.

PENTYRCH 
Gohebydd Lleol: Marian Wynne 

ACHUB BYWYD 
Erbyn  hyn  mae  Kath  Britten  yn  ffigur  amlwg  yn  y 
boreuau  yn  cadw’r  pentref  yn  daclus  drwy  gasglu 
sbwriel.  Yn  ddiweddar  derbyniodd  dystysgrif  y 
Royal Humane Society am roi triniaeth achub bywyd 
i Derek Jones a ddioddefodd drawiad ar y galon yn y 
pentref y llynedd. Llongyfarchiadau gwresog i Kath a 
diolch  am  ei  diwydrwydd  yn  sicrhau  bod  ein 
strydoedd yn lân. 
Mae Kath  yn  gyn­ddisgybl  Ysgol  Rhydfelen  felly 

mynnwch air yn Gymraeg pan welwch hi; hynny yw 
os nad yw yn rhy brysur! 

LLONGYFARCHIADAU 
Mae  dau  o  blant  y  pentref  wedi  derbyn  graddau 
uwch. 
Enillodd  Marged  Jones  radd  M.Sc.  mewn 

Cynllunio.  Cafodd  Marged    ei  noddi  gan  ei 
chyflogwr Rhondda Cynon Taf a bydd  y  radd  yn  ei 
chymhwyso  ar  gyfer  dod  yn  aelod  o  gorff 
proffesiynol cynllunwyr gwlad a thref. 
Enillodd  Ioan  Davies,  sydd  yn  gyfieithydd  gyda 

chwmni Cymen yng Nghaernarfon, radd M. A. mewn 
Hanes  –  “Delwedd  Ddinesig  y  Gymraeg  yng 
Nghaerdydd  1880  ­  1915.”  Â’r  Eisteddfod 
Genedlaethol  yng  Nghaerdydd  yr  haf  yma  mae’n 
bwnc amserol a diddorol. 
Llongyfarchiadau gwresog i’r ddau ar eu llwyddiant 
a phob dymuniad da ar gyfer y dyfodol. 

CYDYMDEIMLAD 
Cydymdeimlwn  â  theulu  Mrs.  Gladys  Berry,  Pen  y 
Cwm,  a  fu  farw  yn  ddiweddar  yn  87  oed.  ‘Roedd 
Mrs. Berry  yn  un  o Gymry  gwreiddiol  y  pentref  ac 
wedi  ei  magu  ym  Mwlch  y  Gwynt  ar  Heol  y 
Mynydd. ‘ Roedd yn ddarllenwraig selog o’r Tafod. 

CROESO 
Symudodd  Bethan  a  Jamal  Karroumi  a’u  merched 
Mali  a  Cadi  i  fyw  i  Fronllwyn  ddiwedd  mis 
Chwefror.  Mae  Mali  yn  mynd  i  ysgol  Creigiau. 
Croeso  mawr  iddynt  ac  mae’n  siwr  y  gwnant 
ymgartrefu’n hapus yn ein plith. 

DYMUNIADAU DA 
Dymunwn  yn  dda  i  James  Snowball  ar  ei 
ymddeoliad.    Mae’n  debyg  i  James  gyflwyno  ei 
lythyr o ymddeoliad ar yr un diwrnod â Fidel Castro! 
Dymunwn yn dda hefyd i Nerys  wedi iddi dderbyn 

llawdriniaeth ar ei llaw. Mae’n siwr y gwnaiff y ddau 
ohonynt fwynhau  yr  hamddena  a’r teithio. 
Un  arall  o  ddynion  y  pentref  sydd  wedi  ymddeol 

o’i  swydd    wedi  35  mlynedd  gydag  Awdurdodau 
Lleol  yw Rhodri Gwyn Jones ­ ond ni fydd yn segur 
am hir! Bydd Rhodri yn  ymgymryd â dyletswyddau 

newydd  ddechrau  mis  Ebrill  fel  Cyfarwyddwr  gyda 
Chymdeithas  Contractwyr  Peirianneg  Sifil  Cymru.    Pob 
dymuniad da iddo yn ei waith newydd. 

CINIO GŴYL DEWI 
Cynhaliodd Clwb y Dwrlyn eu  cinio Gŵyl Dewi blynyddol 
yng Nghlwb Golff Radyr  . Cafwyd  noson  ddifyr  o  sgwrsio 
dros  bryd  blasus  cyn  cael  ein  diddori  gan  Barti’r  Efail  – 
uchafbwynt  teilwng  i  noson  hapus  o  gymdeithasu  a 
mwynhau. 

Y STOMP 
Soniwyd  am  Y  Stomp  y  mis  d’wethaf.  Un  o’r  cerddi  a 
arweiniodd at  lawer o  chwerthin  oedd cerdd  ddoniol Catrin 
Heledd  am  drigolion  Pentyrch.  Dyma  gyfle  felly  i  ddod  â 
gwên  unwaith  eto  i    wynebau  darllenwyr  Y  Tafod  –  yn 
arbennig pensiynwyr Pentyrch! 

Trigolion Pentyrch 

Wrth ymyl y Garth mae na bentref bach yn swatio 
Pentyrch ‘dy’r enw – ydy mae’n  fangre reteirio. 
Yma daw’r pensiynwyr i nythu’n eu canno’dd 
Ma ffeindio rhywun sy’n gweithio’n reit anodd! 

Golffio garddio a gweu dyna sy’n mynd â’u bryd 
A “ladies who lunch”,­  ydy mae’n fusnes eitha drud. 
Ma’r menwod yn lico cerdded y caeau cyn cino 
A nôl i’r Hendre am champagne tea ‘rôl blino. 

Ma gan bob un  ohonyn nhw ei fys pass ei hun 
Er bod transport cyhoeddus yn gwneud rhai yn flin. 
Bob bore Iau i’r swyddfa bost yr ânt yn bla 
Pob un am  ei bensiwn i’w wario’n Le Gallois. 

Yn y Community Link dyna ble weles i 
Fod Saga’n ystyried dod yma i fuddsoddi 
Ma nhw am fentro er mwyn gwneud eu miliyne 
Yn gwerthu gwylie bws am ddisgownt i’r holl bentre. 

Nawr yn lle ca’l Ras y Garth ma nhw’n rasio’u simmers 
Sdim rhyfedd bod pobl Gwaelod yn meddwl bo’ nhw’n nutters! 
Am ddeg cilometr ma’ nhw’n mynd yn ara bach 
A ‘run ohonyn nhw a dweud y gwir yn ddigon iach! 

Ma’r holl speed bumps yn dipyn o broblem fawr 
Ac ambell bensiynwr yn cwmpo’n fflat ar lawr. 
Bydd yr ambiwlansys wedyn yn heidio i’r pentre fel pla 
Rhai’n mynd i’r ‘sbyty ac eraill i’r amlosgfa! 

Ma sôn am ymuno â chôr pensiynwyr y Mochyn Du 
Er nad oes ‘run ohonyn nhw wir yn gallu canu 
Rhyw riddfan ansoniarus ddaw o’u gyddfe 
Wrth i bob un fethu â chyrraedd y node. 

Yng Nghlwb y Dwrlyn ma nhw’n amal yn cwrdd 
Nid i dwmpatha ond whare whist rownd bwrdd. 
Tebyg i gyfarfod Age Concern a dweud y gwir 
Rhai ‘di colli marblys ac yn rwdlan rwtsh pur. 

Ond dyma lle’r hoffwn i ryw dd’wrnod dyfu’n hŷn 
A minne bryd hynny’n bensiynwr blin, 
Dod nôl i swatio yng nghysgod mynydd y Garth 
Er gwaetha’r speed bymps a drewdod gwynt carth! 

Catrin Heledd



16 

MENTER IAITH 
Rhondda Cynon Taf 

Yn hybu’r Gymraeg 

01443 226386 

www.menteriaith.org 

Ymgyrch Addysg Gymraeg 
Roedd  yr Ymgyrch Addysg Gymraeg  a 
drefnwyd ar y cyd rhwng y Fenter Iaith 
a Thwf a Mudiad Ysgolion Meithrin yn 
ardal  Llantrisant  a’r  Rhondda  yn 
llwyddiannus  iawn eleni gyda  rhieni yn 
dangos  diddordeb  mawr  yn   y 
ddarpariaeth  addysg  Gymraeg  yn  yr 
ardal.  I gloi'r ymgyrch cynhaliwyd bore 

Sioe Martyn Geraint 

Tracey Williams, Safle Swyddi, gyda 
Elis Roberts, Hywel James a Dawn 

Williams. 

Cywion Byw 
Diolch yn fawr i’r Gymdeithas Rieni ac 
Athrawon  am dalu  am brosiect  “Living 
Eggs”.  Daeth  12  ŵy  i’r  ysgol  a  thros 
gyfnod  o  bythefnos  gwelodd  y  plant  y 
wyrth  o  fywyd  yn  digwydd  o  flaen  eu 
llygaid wrth  i’r wyau  ddeor  a’r  cywion 
bach ddod i’r byd. 

Ysgol Gyfun Garth Olwg 
Croesawyd  Miss  Ann  Morris  Pennaeth 
Ysgol  Gyfun  Garth  Olwg  a’i  thîm  i’r 
ysgol  i  siarad  â disgyblion Blwyddyn 6 
â’u rhieni. Cafwyd cyflwyniad difyr a’r 
plant  yn  fwy  cyffrous  nawr  nag  erioed 
ynglŷn â mynd i’r ysgol Uwchradd. 

Eisteddfodau 
Cafwyd  Eisteddfod  Ysgol  lwyddiannus 
iawn  eleni  gyda  mwy  yn  cystadlu  nag 
erioed  o’r  blaen.  Enillodd  Tomos 
Davies  gystadleuaeth  y  Gadair  am  ei 
gerdd “Plentyn y Pwll.”  Aeth 21 o blant 
ymlaen  i  gynrychioli’r  ysgol  yn  yr 
Eisteddfod Gylch yn y Miwni. Da iawn 
chi blant. 

Ysgol Gymraeg 
Castellau 

o hwyl  gyda Martyn Geraint  yn  cynnal 
Sioe  arbennig  yn  y  Plaza  Porth.  Daeth 
llu o blant meithrin o'r ardal i fwynhau'r 
bore yn cynnwys rhieni a phlant o grŵp 
meithrin  Saesneg  sydd  wedi  dod  i 
werthfawrogi  gweithgarwch  cyfrwng 
Cymraeg. 

Clybiau Carco ar ôl ysgol 
Bydd y Clybiau Carco yn ail­agor mewn 
deg ysgol yn y sir ar ddechrau tymor yr 
haf.  Agorwyd  Clwb  Carco  newydd  yn 
Ysgol  Tonyrefail  yn  ddiweddar  ac mae 
ymgyrch  i  ddenu  plant  a’u  rhieni  i 
ddefnyddio’r gwasanaeth. 
Darperir  y  gwasanaeth  yn  ysgolion 

Evan  James,  Aberdâr,    Castellau,  Y 
Dolau,  Garth  Olwg,  Bronllwyn, 
Llwyncelyn,  Llantrisant,  Ynyswen  a 
Thonyrefail.    Trefnir  rhaglen  lawn  o 
weithgareddau i’r plant drwy gyfrwng y 
Gymraeg  am  ddwy  awr  ar  ôl  ysgol    a 
bu’r  plant  yn  paratoi  at  ddathliadau’r 
Pasg  drwy wneud  cardiau  a  chael helfa 
wyau. 

Cwlwm Busnes 
Mae  Cwlwm  Busnes  y  Cymoedd  yn 
hybu  darpariaeth  busnesau Cymraeg  yn 
yr  ardal  ac  i  ddathlu  Gŵyl  Dewi 
cynhaliwyd  noson  arbennig  yng 
Ngwesty’r  Tŷ  Newydd,  Hirwaun. 
Cafwyd  anerchiad  gan  Elis  Roberts, 
BBC,  am  ei  brofiadau  yn  yr  ardal  yn 
arbennig  am  lofa’r  Tŵr  ac  anerchiad 
gan  Hywel  James,  cyfreithiwr,  am  y 
datblygiadau yn y defnydd o’r Gymraeg 
yn  y  maes  cyfreithiol.  I  gloi’r  noson 
rhoddwyd  perfformiad  arbennig  gan 
Lleuwen Steffan a'r band. 

Chwaraeon 
Chwaraewyd  dwy  gêm  bêl  droed  yn 
erbyn Ysgol Brynnau ac er y glaw trwm 
cafwyd  gemau  cystadleuol  iawn.  Colli 
3­2  bu  hanes  y  tîm  cyntaf  gyda  Zak 
Griffiths a Corey Preston  yn  sgorio,  tra 
cafodd  yr  ail  dîm  gêm  gyfartal  3­3, 
gyda’r  capten  a  seren  y  gêm  Alex 
Davies yn sgorio “hattrick!” 
Chwaraewyd dwy gêm rygbi  i  ffwrdd 

yn erbyn Ysgol Llwyncrwn. Mewn gêm 
gorfforol  iawn  cyfartal  oedd  sgôr  y  tîm 
cyntaf  gyda  Christian  Bird  yn  sgorio 
dau  gais.  Er  mai  colli  bu  hanes  yr  ail 
dîm  roedd  sawl  chwaraewr  yn 
cynrychioli’r  ysgol  am  y  tro  cyntaf  a 
Cameron  Keetch  yn  seren  y  gêm. 
Daliwch ati bois! 

Bryncelynnog 
Rydym  yn  falch  o  groesawu  cyn 
ddisgybl,  Stephanie  Lawrence  o 

Flwyddyn 11 yn Bryncelynnog atom fel 
rhan  o’i  chwrs  Gofal  Plant.  Bydd 
Stephanie  gyda  ni  pob  dydd  Llun  tan 
ddiwedd  tymor  yr  Haf.  Braf  oedd  cael 
croesawu  7  o  ddisgyblion  chweched 
dosbarth  Bryncelynnog  fel  rhan  o’u 
gwaith cwrs Lefel A. 

Cydymdeimlad 
Estynnwn  ein  cydymdeimlad  i  Mrs 
Carole  Reade,  cynorthwywraig  amser 
cinio'r ysgol,  ar ôl marwolaeth Malcolm 
ei gŵr. 

Gwasanaeth 
Bu elusen “An Open Door” yn yr ysgol 
yn  rhoi  cyflwyniad  gwrth­fwlio  i’r 
Adran  Iau.  Ysgogodd  eu  sioe  dipyn  o 
waith  trafod  ymhell  ar  ôl  i’r  cwmni 
adael. 

Sioe Hetiau Pasg 
Cafwyd  sioe  i’w  chofio  wrth  i 
ddisgyblion  y  dosbarthiadau Meithrin  a 
Derbyn  arddangos  eu  hetiau  Pasg  a 
chanu ystod o ganeuon newydd y tymor. 

XL  Wales  –  Sioe  Dyfeisio  a 
Darganfod 
Bu  cwmni  XL  Wales  yn  yr  ysgol  yn 
darparu tasgau a phrofiadau heriol i bob 
dosbarth  ym  meysydd  Technoleg, 
Gwyddoniaeth  a  Mathemateg.  Roedd 
angen  tipyn  o  feddwl,  rhesymu  a  chyd 
weithio i ddatrys y problemau, a’r plant 
wrth eu bodd gyda’r gweithgareddau. 

Cymdeithas Rieni ac Athrawon 
Bu’r Gymdeithas yn paratoi helfa drysor 
yr wyau Pasg, i blant y Feithrin, Derbyn 
a  Blwyddyn  1.  Bu  chwilota  brwd  gyda 
phawb yn y diwedd yn gadael gydag ŵy 
Pasg a gwên fawr! 
Yn  ogystal  trefnwyd  disgo  i’r 

Babanod a’r Adran Iau i ddod â’r tymor 
byr  ond  prysur  i  ben.  Diolch  yn  fawr  i 
chi am eich gwaith caled unwaith eto.


